КРЫНІЦЫ НАВЕЙШАЙ ГІСТОРЫІ БЕЛАРУСІ

1. ЗАКАНАДАЎЧЫЯ ДАКУМЕНТЫ НАВЕЙШАГА ЧАСУ
1. 1. Агульная характарыстыка
Існаванне на тэрыторыі Беларусі шматлікіх (часам недаўгавечных) дзяржаўных утварэнняў. якія да таго ж ахоплівалі толькі частку яе тэрыторыі (да 1939 г. ), прадвызначыла характарыстыку заканадаўства навейшага часу Беларусі (з 1917 - 1918 гг. ) як адну з найбольш складаных Калі абмежавацца толькі агульнай характарыстыкай, то можна вызначыць наступныя (умоўныя) перыяды 1) 1917 - 1920 гг - перыяд дзейнасці на тэрыторыі Беларусі кароткачасовых дзяржаўных і адміністрацыйна-тэрытарыяльных адзінак, 2) 1921 - 1991 гг -заканадаўства БССР (якое з 1939 г уключала ўсю тэрыторыю рэспублікі), 3) з жніўня-верасня 1991 г - заканадаўства Рэспублікі Беларусь.
Першы перыяд - вынік барацьбы суседніх дзяржаў за тэрыторыю Беларусі. Для яго характарыстыкі можна было б прыняць вядомы выраз найбольш яскравай рысай законнасці гэтага часу з'яўляецца яе адсутнасць. Сапраўды, заходняя і цэнтральная часткі Беларусі знаходзіліся пад акупацыяй, тут дзейнічалі законы ваеннага часу і распараджэнні акупацыйных улад. На ўсходзе Беларусі, дзе была ўстаноўлена ўлада Саветаў, таксама захоўвалася ваеннае становішча, велізарная колькасць дакументаў заканадаўчага характару выдавалася надзвычайнымі бальшавіцкімі органамі - рэвалюцыйнымі камітэтамі і вызначальную сілу для вырашэння лёсаў тысяч людзей мелі распараджэнні камандзіраў і РВС армій, палкоў, іншых вайсковых адзінак Чырвонай арміі.

Разам з тым у гэты ж перыяд разгарнулася заканатворчасць асобных дзяржаўных і адміністрацыйна-тэрытарыяльных адзінак. Храналагічна першай з іх з'яўляецца Заходняя вобласць (камуна). Створаная яшчэ ў першыя месяцы існавання Часовага ўрада на ўсходзе Беларусі, гэтая адміністрацыйная адзінка ўрэшце зафіксавала асаблівасці сацыяльна-эканамічнага, культурнага жыцця і адзінства тэрыторыі беларускага рэгіёна. На яе тэрыторыі, як часткі Расійскай Федэрацыі, дзейнічалі заканадаўчыя дакументы, што прымаліся Усерасійскім з'ездам Саветаў, Вышэйшым Цэнтральным Выканаўчым Камітэтам (ВЦВК), Саветам Народных Камюараў (СНК) і іншымі дзяржаўнымі органамі РСФСР. Разам з тым Заходняя вобласць (камуна) мела свае распарадчыя і выканаўчыя органы Абласны выканаўчы камітэт Заходняй вобласці і фронту (Аблвыканкамзах) і СНК. Важнейшыя рашэнні (напрыклад, аб зменах межаў вобласці-камуны) прымаліся з'ездам Саветаў РСФСР.

У сакавіку 1918 г другой Устаўнай граматан была абвешчана Беларуская Народная Рэспубліка. Па сутнасці, азначаны дакумент з'явіўся першай яе канстытуцыяй і замацаваў дзяржаўны лад і асноўныя правы грамадзян. 25 сакавіка трэцяй Устаўнай граматай абвяшчалася (упершыню ў гісторыі Беларусі) незалежнасць Беларускай рэспублікі. Устаўныя граматы, як і іншыя законы БНР (напрыклад, «Аб грамадзянстве» 14 12 1919 г. ), з'яўляюцца спецыфічнымі заканадаўчымі дакументамі. Дзейнасць іх нормаў абвяшчалася на тэрыторыі, якая не кантралявалася створанымі дзяржаўнымі органамі і для правядзення якіх у жыцце не існавала пэўнага механізма выканаўчай улады.

У сваю чаргу 1 студзеня 1919 г. Маніфест Часовага рабоча-сялянскага ўрада Беларусі заявіў аб утварэнні Беларускай Сацыялістычнай Савецкай Рэспублікі. У Маніфесце ўжывалася некалькі назваў рэспублікі. Спецыяльны пункт Маніфеста адмяняў усе законы і пастановы ўрада БНР, што фактычна з'яўлялася прызнаннем існавання Беларускай Народнай Рэспублікі з боку савецюх улад. Прынятая ў лютым 1919 г Канстытуцыя ССРБ не была дакладна распрацаванай і фактычна на тэрыторыі Беларусі дзейнічалі законы РСФСР (юрыдычна яны былі ўведзены Пастановай Часовага рабоча-сялянскага ўрада Беларусі 10. 01. 1919 г.). Аб «папяровым» характары новастворанай рэспублікі сведчыў і перагляд яе тэрыторыі на карысць РСФСР (студзень 1919 г. ).

Апошнім з існаваўшых у адзначаны перыяд дзяржаўных утварэнняў на Беларусі з'яўляецца Літоўска-Беларуская ССР (ЛітБел). На яе тэрыторыі побач з заканадаўчымі нормамі, прынятымі дзяржаўнымі органамі ЛітБел (Саветам абароны, СНК і інш. - аб усеагульнай працоўнай павіннасці, раўнапраўі надый і г. д. ), працягвалі дзейнічаць таксама законы Літоўскай і Беларускай савецкіх рэспублік. Новыя заканадаўчыя акты распаўсюджваліся на тэрыторыю ЛітБел спецыяльнымі пастановамі. Разам з тым на працягу ўсяго гэтага перыяду (канец 1917 - 1920 гг. ) значная колькасць законапалажэнняў была выдадзена надзвычайнымі органамі (напрыклад, Мінскім губернскім рэвалюцыйным камітэтам).

Другі перыяд развіцця заканадаўства на тэрыторыі Беларусі ў навейшы час (1921 - 1991) таксама меў некалькі асобных этапаў: 1) этап заканадаўства БССР перыяду новай эканамічнай палітыкі; 2) афармленне адміністрацыйна-загаднай, таталітарнай дзяржавы ў БССР (1928 - 1939); 3)  заканадаўства  перыяду  другой  сусветнай  вайны  (1939  -   1945); 4) пасляваенны этап развіцця заканадаўства БССР (1945 - 1991).

Найперш трэба падкрэсліць, што, па сутнасці, на працягу 1917 -1920 гг. неакупіраваная тэрыторыя Беларусі заставалася часткай Расійскай дзяржавы, пры гэтым выключныя паўнамоцтвы мелі кіруючыя органы Расійскай кампартыі. Так, згодна з дырэктывай ЦК РКП(б) ад 1 чэрвеня 1919 г. ВЦВК Расійскай Федэрацыі прыняў дэкрэт «Аб аб'яднанні савецкіх рэспублік», у адпаведнасці з якім ствараліся адзіныя Узброеныя сілы Расійскай Федэрацыі. Другое абвяшчэнне ССРБ 31 ліпеня 1920 г. не змяніла становішча. На Ш з'ездзе КПБ (22 - 25. 11. 1920 г) падкрэслівала-ся, што «Беларусь, з'яўляючыся Сацыялістычнай Савецкай Рэспублікай, адначасова з'яўляецца састаўной часткай РСФСР». Унесеныя II Усебеларускім з'ездам Саветаў (снежань 1920 г. ) папраўкі да Канстытуцыі ССРБ 1919 г фактычна зафіксавалі яе аўтаномны статус у складзе РСФСР.

Рэальныя змены ў дзяржаўна-прававым становішчы рэспублікі адбыліся з 1921 г БССР была прызнана сусветнай супольнасцю. устанавіла дыпламатычныя зносіны з іншымі дзяржавамі, падпісала Саюзны дагавор 1922 г. 3 1921 г. усе заканадаўчыя акгы РСФСР, указы Прэзідыума яго ЦВК і СНК, пастановы неаб'яднаных наркаматаў набывалі сілу толькі тады, калі зацвярджаліся цэнтральнымі дзяржаўнымі органамі БССР. Канстытуцыя СССР 1924 г. замацавала раўнапраўнае становішча ўсіх рэспублік у яго складзе і новую заканадаўчую норму законы, якія прымаюцца рэспублікамі, павінны адпавядаць законам СССР, пры разыходжанні перавагу маюць апошнія. На пачатку 1920-х гг. былі прыняты ў якасці законаў БССР грамадзянскі, крымінальны, крымінальна-працэсуальны кодэксы і кодэкс законаў аб працы РСФСР. Улічваючы асаблівасці землекарыстання, быў распрацаваны асобны зямельны кодэкс БССР. Сацыяльна-эканамічныя і палітычныя змены, што адбываліся на працягу 1921 - 1928 гг., замацавала Канстытуцыя БССР 1927 г. Яна ўпершыню размежавала функцыі заканадаўчай улады (з'езды Саветаў, ЦВК, яго Прэзідыума) і выканаўчай (СНК, створаны ў 1920 г.). Аднак у наступным, на працягу 1930-х гг. гэты прынцып не заўсёды вытрымліваўся.

Другі этап азначанага перыяду (1928 - 1939 гг. ) першапачаткова быў прадвызначаны не кардынальнай зменай палажэнняў заканадаўства, а рэальнымі парушэннямі з боку дзяржаўнай улады і кіруючай партыі дзеючых прававых нормаў (напрыклад, замацаваных Канстытуцыяй БССР 1927 г. свабоды выбару формаў землекарыстання, выкарыстання беларускай мовы як мовы міжнацыянальных зносін у БССР і інш. ). Характэрна спецыфічнае стаўленне да законаў, калі апопошнія разглядаліся як «праграма дзеянняў». Распаўсюджанай з'яўляецца думка (са спасылкай на дэкларатыўную «сталінскую» Канстытуцыю СССР 1936 г. ) аб тым, што афармленне таталітарнага грамадства ў СССР не знайшло заканадаўчага афармлення. Разам з тым дастаткова назваць пастановы ЦВК БССР «Аб унясенні змен у крымінальна-працэсуальны кодэкс» ад 5.12.1934 г. і 14.09.1937 г., якія ўстанаўлівалі асобы парадак разгляду спраў аб тэрарыстычных актах супраць работнікаў савецкай улады, а таксама спраў аб контррэва-люцыйным шкодніцтве і дыверсіях (дубліраванне агульнасаюзных пастаноў становіцца характэрнай рысай заканадаўства БССР 1930-х гг), каб заўважыць, што дзесяткі заканадаўчых дакументаў у канстатуючай ці пастаноўчай частцы вызначаюць «шкодніцтва», «ворагаў народа», «нацыянал-фашыстаў» і г. д. Завяршаючы характарыстыку азначанага этапу (1928 - 1939 гг.), неабходна падкрэсліць, што да сярэдзшы 1930-х гг. былі дзесяткі найменняў дакументаў заканадаўства дэкрэт, маніфест, пастанова, рэзалюцыя. 3 прыняццем Канстытуцыі СССР 1936 г. была ўведзена адзіная назва - «закон». Для дакументаў выканаўчай улады захаваны найменні «пастанова» і «распараджэнне».

Спецыфіку наступнага этапу развіцця заканадаўства БССР (1939 -1945) складае шэраг дакументаў, якія былі выкліканы ўз'яднаннем Беларусі ў складзе адзінай дзяржавы і з пачаткам ваенных дзеянняў на яе тэрыторыі. Першая з азначаных падзей звязана з функцыяніраваннем такога спецыфічнага (для БССР) інстытута, як Народны (Нацыянальны) сход Заходняй Беларусі. Вядома, што права вылучэння кандыдатаў у дэпутаты мелі пераважна органы часовага кіравання гарадоў і паветаў, якія зацвярджаліся камандаваннем Чырвонай Арміі. Аднак у астатнім парадак выбараў у Народны сход быў даволі дэмакратычным. удзел прымалі ўсе грамадзяне, што дасягнулі 18 гадоў, незалежна ад нацыянальнасці, веравызнання, маёмаснага становішча і г. д. Народны сход прыняў важнейшыя для Заходняй Беларусі заканадаўчыя рашэнні -аб устанаўленні Савецкай улады, канфіскацыі памешчыцкіх зямель, нацыяналізацыі банкаў і буйных прадпрыемстваў, аб уваходжанні ў склад БССР.

3 пачаткам ваенных дзеянняў на тэрыторыі Беларусі быў прыняты шэраг спецыяльных заканадаўчых дакументаў (напрыклад, Указ аб крымінальнай адказнасці за распаўсюджванне чутак і інш. ). Асобныя прававыя акты сталі вынікам барацьбы за ўздзеянне на насельніцтва. Так, 19. 04. 1943 г. быў прыняты закон «Аб адказнасці за пасобніцтва нямецка-фашысцкім акупантам». У гады вайны працягваў заканадаўчую дзейнасць Вярхоўны Савет БССР. Частка яго дэпутатаў, Прэзідыум эвакуіраваліся ў Магілёў, Гомель, а пасля ў Маскву. Пачынаючы з чэрвеня 1942 г. да 1945 г. Прэзідыум Вярхоўнага Савета БССР адкладаў штогод выбары, падаўжаючы паўнамоцтвы існуючага складу Вярхоўнага Савета. Аднак важнейшыя заканадаўчыя рашэнні, якія датычыліся тэрыторыі Беларусі, прымаліся цэнтральнымі дзяржаўнымі органамі СССР (Дзяржаўным Камітэтам Абароны і інш. ).

У развіцці заканадаўства БССР пасляваеннага этапу можна прасачыць некалькі стадый. Для друтой паловы 1940-х - пачатку 1950-х гг. характэрна захаванне большасці важнейшых заканадаўчых норм і палажэнняў ваеннага часу (крымінальная адказнасць за адміністрацыйныя парушэнні, абавязковы мінімум працадзён і інш. ) Важнейшыя законапалажэнні БССР звязаны з дэталізацыяй законаў, прынятых цэнтральнымі органамі СССР.

Новая стадыя ў пасляваенным заканадаўстве - сярэдзіна 1950-х -1980-я гг. Яна характарызуецца паступовай адменай сумнавядомых пастаноў 1934 і 1937 гг., законапалажэннямі аб рэабілітацыі пацярпеўшых у гады культу асобы (сярэдзіна 1950-х гг.; другая палова 1980-х гг); пашырэннем паўнамоцтваў саюзных рэспублік; распрацоўкай рэспубліканскіх кодэксаў законаў у адпаведнасці з дзеючай канстытуцыяй. Заканадаўчыя паўнамоцтвы меў Вярхоўны Савет БССР, у перапынках паміж яго сесіямі выдаваліся ўказы Прэзідыума Вярхоўнага Савета (апошнія не павінны былі супярэчыць дзеючым законам) Савет Міністраў рэспублікі заканадаўчых функцый не меў, аднак на справе для гэтага перыяду характэрна вялікая колькасць падзаконных актаў, якія ў значнай ступені скажалі сэнс прынятых законаў/

Апошні, трэці (яшчэ непрацяглы), перыяд пачаўся з 1991 г, калі ў жніўні Дэкларацыі аб суверэнітэце Беларускай ССР (27 07 1990 г.) быў нададзены статус канстытуцыйнага акта. Найбольш харакгэрная рыса заканадаўства гэтага перыяду - верхавенства законаў Рэспублш Беларусь на яе тэрыторыі (са жніўня 1991 г па сакавік 1994 г. асноўны з іх - Дэкларацыя аб суверэнггэце БССР, з 15 сакавіка 1994 г. - Канстытуцыя Рэспублікі Беларусь).

1. 2. Асноўныя віды заканадаўчых дакументаў навейшага часу
Дэкрэты (ад лац. пастанова, рашэнне) - першыя заканадаўчыя дакументы Савецкай улады. Яны ўвогуле характэрны менавіта для заканадаўчай творчасці цэнтральных дзяржаўных устаноў і з'ездаў Саветаў Савецкай Расіі ў першыя гады. Пераважнае прызначэнне важнейшых савецкіх дэкрэтаў барацьба за ўплыў на народныя масы. Такое меркаванне пацвярджаюць выказванні, нататкі аднаго з іх творцаў –У.I.Леніна: «Гэтыя дэкрэты, якія практычна не маглі быць праведзены адразу і поўнасцю, мелі вялікую ролю для прапаганды» (ПСС Т.35, с. 198 - 199), «простаму рабочаму і селяніну мы свае ўяўленні аб палітыцы адразу давалі ў форме дэкрэтаў» (ПСС Т. 45, с. 111). У пэўнай ступені дэкрэты можна параўнаць з царскімі маніфестамі. Агітацыйна-прапагандысцкія функцыі першых дэкрэтаў абумовілі даступнасць іх мовы і своеасаблівасць апублікавання. Часам яны выдаваліся ў выглядзе лістовак, пракламацый, спецыяльных брашур. Да таго ж у першыя месяцы Савецкай улады не была выпрацавана заканадаўчая тэрміналогія. Заканадаўчыя дакументы, што з'яўляліся па сваім значэнні дэкрэтамі, называліся пастановамі (і наадварот). Таму дэкрэты першых гадоў Савецкай улады разглядаюцца таксама як збіральная назва ўсіх важнейшых дакументаў заканадаўства вышэйшых органаў улады Савецкай Расіі: рэзалюцый, адозваў, пастаноў, дэкларацый ВРК, з'ездаў Саветаў, ВЦВК, СНК, Савета Працы і Абароны.

Канстытуцыя (ад лац. лад) фармулюе асноўныя прынцыпы грамадскага і дзяржаўнага ладу, характарызуе сацыяльна-эканамічную і палітычную аснову грамадства і дзяржавы. Ва ўмовах ідэалагізацыі ўсіх сфер жыцця ў СССР, канстытуцыі пераважна ствараліся не для рэальнага рэгулявання заканадаўчага працэсу, а з пэўнымі ідэалагічнымі мэтамі. Пры гэтым змена пэўнай ідэалагічнай канцэпцыі выклікала змену канстытуцыі (найбольш характэрны прыклад - Канстытуцыя СССР 1977 г.).

Першая савецкая канстытуцыя - Канстытуцыя РСФСР была прынята 10 ліпеня 1918 г. Усерасійскім з'ездам Саветаў. Яна стала асновай распрацоўкі канстытуцый іншых савецкіх рэспублік, у прыватнасці першай Канстытуцыі Сацыялістычнай Савецкай Рэспублш Беларусь (ССРБ). Апошняя была ўхвалена I Усебеларускім з'ездам Саветаў (люты 1919 г. ) і мела шэраг адрозненняў. Па-першае, яна была разлічана на кароткачасовы перыяд і з'яўлялася менш распрацаванай (мела не 6 раздзелаў, а 3). Некаторыя важнейшыя канстытуцыйныя нормы (аб выбарчым праве, аб мясцовых органах улады і кіравання, аб бюджэтным праве) не знайшлі тут адлюстравання. Асобныя пункты замацавалі спецыфіку Беларусі улічваючы, што большасць этнічнага беларускага насельніцтва - сяляне, Канстытуцыя ССРБ вызначыла, што «Беларуская Рэспубліка ёсць свабоднае сацыялістычнае грамадства ўсіх працоўных Беларусі», дзяржава «рабочага класа і бяднейшага сялянства». Як вядома, Канстытуцыя РСФСР - канстытуцыя дзяржавы «дыктатуры пралетарыяту» - забяспечвала пэўныя перавагі ў выбарчым праве для рабочага класа і фактычна гэтыя нормы дзеючага на тэрыторыі ССРБ (пасля-БССР).

Утварэнне СССР выклікала неабходнасць заканадаўчага афармлення асноўных прынцыпаў саюзнай дзяржавы Першая Канстытуцыя СССР 1924 г. вызначала структуру вышэйшых органаў агульнасаюзнай улады і кіравання, іх кампетэнцыю. Асноўная асаблівасць гэтай Канстытуцыі ў тым, што яна разглядала толькі пытаню новай саюзнай дзяржавы і не датычылася аспектаў вызначэння асноў эканамічнага і палітычнага ладу, правоў і абавязкаў грамадзян і інш.

Асаблівасці сацыяльна-эканамічнага і гістарычнага развіцця нацыянальных рэгіёнаў былі замацаваны ў канстытуцыях саюзных рэспублік. Другая Канстытуцыя БССР распрацоўвалася на працягу некалькіх гадоў. Першы яе праект, прадстаўлены IV сесіі ЦВК VI склікання ў лютым 1925 г., не быў зацверджаны, паколькі ён празмерна пашыраў функцыі вярхоўных органаў БССР. Пасля дапрацоўкі (у 1927 г.). Канстытуцыя юрыдычна аформіла добраахвотнае і свабоднае ўваходжанне БССР у склад СССР, адлюстравала пашырэнне сацыяльнай асновы Савецкай дзяржавы. У асобных артыкулах (20 - 23) Канстытуцыі 1927 г быў дэталізаваны прынцып раўнапраўя нацый (раўнапраўя мясцовых - беларускай, яўрэйскай, рускай і польскай моў, статус беларускай мовы як мовы міжнацыянальных зносін, прызнанне забеспячэння навучання на роднай мове, выданне важнейшых заканадаўчых актаў на ўсіх мясцовых мовах). Асноўная рыса Канстытуцыі 1927 г - дакладнае размежаванне функцый дзяржаўных органаў: з'езд Саветаў (арт 24, 27, 30, 38) і ЦВК БССР (арт.25). Адмянялася права СНК БССР у неадкладных выпадках самастойна выдаваць заканадаўчыя акты (арт. 41)/ Абмежаванне кампетэнцыі СНК ператварала яго ў выключна выканаўчы дзяржаўны орган. Упершыню ў канстытуцыйным будаўніцтве рэспублікі Канстытуцыя 1927 г. рэгулявала ўзаемаадносіны СНК БССР з падпарадкаванымі яму органамі кіравання, замацоўвала прававы статус мясцовых органаў улады. Вызначала, што пытанні аб зменах тэрыторыі рэспублікі павінны разглядацца толькі на з'ездах Саветаў Беларусі. Канстытуцыя захавала за рэспублікай права свабоднага выхаду з Саюза.

У 1936 г. была зацверджана новая Канстытуцыя СССР, якая ўстанаўлівала аднастайнасць дзяржаўна-прававых нормаў на ўсёй тэрыторыі Савецкага Саюза (на яе аснове ў 1937 г - чарговая Канстытуцыя БССР). Важнейшым органам дзяржаўнай улады ў рэспубліцы абвяшчаўся Вярхоўны Савет, які выбіраўся тэрмінам на 4 гады і дзейнічаў на аснове Канстытуцый БССР і СССР. Пры гэтым кампетэнцыя заканадаўчых і выканаўчых органаў БССР была значна звужана. Канстытуцыя БССР 1937 г. адлюстравала ў пэўнан ступені дзейнасць рэпрэсіўнага заканадаўства. Так, палітычнай асновай БССР вызначаліся Саветы, якія «ўзмацніліся» ў выніку «разгрому беларускай нацыянальнай контррэвалюцыі».

Канстытуцыя 1937 г. дзейнічала па мерках савецкага часу даволі працяглы тэрмін (да 1978 г. ), яе асобныя пункты неаднаразова змяняліся і дапаўняліся. У 1938 г. Канстытуцыя ўжо не змяшчала абавязковага прынцыпу публікацыі ўсіх важнейшых законаў на польскай і яўрэйскай мовах. У 1939 г. былі ўнесены папраўкі аб пашырэнні тэрыторыі БССР, у 1944 г. - аб пашырэнні паўнамоцтваў рэспублікі (стварэнні саюзна-рэспубліканскіх наркаматаў абароны і міжнародных спраў), у 1946 г. - аб перайменаванні наркаматаў у міністэрствы і г. д.

Апошняя Канстытуцыя БССР была прынята ў 1978 г. Яна, як і папярэдняя, у значнай ступені з'яўлялася адлюстраваннем і дэталізацыяй палажэнняў агульнасаюзнай канстытуцыі (у дадзеным выпадку - 1977 г. ). Абвяшчэнне новых Асноўных законаў Саюза і рэспублік было выклікана пераважна ідэалагічнымі меркаваннямі, таму Канстытуцыя 1978 г. з'явілася яшчэ больш дэкларатыўнай (права на жыллё пры захаванні велізарных чэргаў, свабода сумлення пад ідэалагічным кантролем і г. д. ). Адпавядаючы Канстытуцыі СССР 1977 г., Канстытуцыя БССР 1978 г. замацавала ролю Кампартыі як «кіруючай і накіроўваючай палітычнай сілы».

Канстытуцыя Рэспублікі Беларусь была прынята 15 сакавіка 1994 г. У адрозненне ад Канстытуцыі БССР, яна ўсталявала прэзідэнцкую ўладу. Але адзіным заканадаўчым органам дзяржаўнай улады заставаўся Вярхоўны Савет. Прэзідэнт падпісваў законы і меў права вярнуць іх на дапрацоўку ў Вярхоўны Савет, ён выдаваў у межах сваіх паўнамоцтваў указы і распараджэнні, аднак апошнія не павінны былі супярэчыць Канстытуцыі і законам Рэспублікі Беларусь. У адпаведнасці з папраўкамі пасля рэферэндуму 24 лістапада 1996 г, «у выпадках, прадугледжаных канстьпуцыяй, Прэзідэнт выдае дэкрэты, што маюць сілу законаў»
.

У адрозненне ад Канстытуцыі БССР 1978 г., Канстытуцыя Рэспублікі Беларусь не прадугледжвала асобых паўнамоцтваў Прэзідыума Вярхоўнага Савета (права тлумачэння законаў, выдання ўказаў і г. д. ). Права заканадаўчай ініцыятывы маюць дэпутаты Вярхоўнага Савета, Прэзідэнт рэспублікі, Кантрольная палата, пастаянныя камісіі ВС, Вярхоўны суд рэспублікі, Вышэйшы гаспадарчы суд рэспублікі, а таксама грамадзяне, якія валодаюць выбарчым правам у колькасці не менш як 50 чалавек. Важнейшыя заканадаўчыя рашэнні па пытаннях, звязаных са зменамі ў канстытуцыі (канстытуцыйных), прымаюцца не менш як 2/3 галасоў дэпутатаў Вярхоўнага Савета.

3 часу прыняцця Канстытуцыі СССР 1936 г. асноўнай і найбольш распаўсюджанай разнавіднасцю заканадаўчых дакументаў сталі законы. Законы прымаліся выключна Вярхоўным Саветам У якасіц прыкладу можна прывесці Закон БССР «Аб сялянскай (фермерскай) гаспадарцы» (1991), Закон Рэспублікі Беларусь «Аб патэнтах на вынаходніцтва» (1993) і інш.

Законы могуць развіваць асобныя палажэнні адпаведных кодэксаў, Асноў заканадаўства і ў выніку захоўваюцца як самастойныя дакументы. Напрыклад, акрамя Кодэкса законаў аб працы Рэспублікі Беларусь, дапоўненага ў 1992 г., дзейнічае закон «Аб пенсійным забеспячэнні» (1992). Акрамя таго, закон з'яўляўся такой формай заканадаўчага дакумента, якая ўводзіла ў дзеянне іншыя нарматывы - кодэкс, канстытуцыю і г. д.

Сістэматызацыя законаў можа адбывацца ў двух напрамках. Першы -інкарпарацыя - аб'яднанне дакументаў заканадаўства без іх змен па храналагічнай, алфавітаай, тэматычнай ці іншай прыкмеце. Другі -кадыфікацыя, калі заканадаўчыя дакументы аб'ядноўваюцца ў структурна адзінае цэлае, што ахоплівае пэўную галіну грамадска-прававых адносін. Пры гэтым ліквідуюцца прабелы ў заканадаўстве, ліквідуюцца супярэчнасці, замяняюшда не адпаведныя новым умовам палажэнні. З'яўляецца новы па сутнасці і форме заканадаўчы акт – кодэкс.
Першыя кодэксы, якія дзейнічалі на тэрыторыі Беларусі, - кодэксы РСФСР, якія былі распрацаваны восенню 1918 г. Першы беларускі кодэкс - Зямельны - быў зацверджаны ў 1924 г., а ў 1925 г. у выніку ўзбуйнення тэрыторыі БССР перапрацаваны і ўстаноўлены для ўсёй тэрыторыі рэспублікі. Новы этап распрацоўкі рэспубліканскіх кодэксаў (канец 1950 - пачатак 1960-х гг.) адбываўся ва ўмовах пашырэння паўнамоцтваў саюзных рэспублік. Многія з іх з дапаўненнямі і змяненнямі дзейнічаюць па сённяшні дзень.

Распрацоўка рэспубліканскіх кодэксаў права прадвызначыла тое, што з 1960 г. (да апошніх гадоў існавання СССР) агульнасаюзнае заканадаўства стала кадыфікавацца пераважна ў форме «Асноў» ці «Асноў заканадаўства Саюза ССР і саюзных рэспублік». Заканадаўчыя дакументы, нашкалт «Асноў заканадаўства», змяшчалі найбольш агульныя прынцыпы і асноўныя інстытуты адпаведных галін заканадаўства, адзіныя і абавязковыя для ўсіх саюзных рэспублік. Яны складалі аснову для распрацоўкі рэспублікансюх кодэксаў і іншых законаў. Аднак у тых галінах, якія датычыліся выключнай кампетэнцыі Саюза, саюзныя кодэксы змяшчалі вычарпальнае прававое тлумачэнне асобных нормаў (напрыклад, «Паветраны кодэкс СССР»).

Сярод нарматыўных дакументаў заканадаўчага характару шырокае распаўсюджанне ў канцы 1930-х - 1980-я гг. мелі ўказы Прэзідыума Вярхоўнага Савета (СССР і саюзных рэспублік). Значная колькасць указаў датычылася пытанняў дзеючага заканадаўства, уносіла ў яго пэўныя змены і дапаўненні. Па канстытуцыях СССР і БССР указ не адмяняў закону, а толькі прыпыняў яго дзеянне. Каб атрымаць сілу закону, указ павінен быў зацвярджацца сесіяй Вярхоўнага Савета. Аднак гэтая прававая норма не заўсёды вытрымлівалася. Напрыклад, у 1939 г. Прэзідыум Вярхоўнага Савета БССР прыняу рашэнне аб перайменаванні сталіцы рэспублікі з Менска ў Мінск. Між тым такая назва горада была зацверджана Канстытуцыяй, а канстытуцыйны закон патрабаваў перагляду на сесіі Вярхоўнага Савета не менш як 2/3 галасоў.
Важныя функцыі мелі пастановы Прэзідыума Вярхоўнага Савета (з 1990 г - Вярхоўнага Савета). Найперш, гэта тлумачэнне законаў - па заканадаўству афіцыйнае тлумачэнне валодае той жа сілай, што і рашэнне (закон, указ), якое тлумачыцца.

Неабходна мець на ўвазе, пгго з другой паловы 1920-х гг. усё большае распаўсюджанне атрымліваюць сумесныя пастановы выканаўчых органау дзяржавы і вышэйшых органаў партыі. Напачатку яны з'явіліся ў форме зваротаў, але з 1930-х гг. у іх тэксце ўсё большае месца займае пастаноўчая частка. Таму гэтыя дакументы, якія захоўвалі асобныя рысы зваротаў, называлі сумеснымі пастановамі. Сумесныя пастановы партыйных і дзяржаўных органаў рэспублікі выклікаліся пераважна з'яўленнем пастаноў саюзнага цэнтра. Напрыклад, у лютым 1933 г. СНК БССР і ЦК КПБ(б) у адпаведнасці з пастановай СНК СССР і ЦК ВКП(б) ад 19. 01. 1933 г. прынялі пастанову «Аб устанаўленні абавязковай сістэмы нарыхтовак». Сумесныя пастановы па Канстытуцыі не з'яўляліся законам У тых выпадках, калі ў іх закраналіся пытанні заканадаўчага характару, яны павінны былі атрымаць зацвярджэнне вярхоўнага органа ўлады. Аднак на практыцы многія важнейшыя рашэнні (фактычна раўназначныя закону) у 1930-я гг. былі прыняты менавіта ў форме сумесных пастаноў.

1. 3. Асноўныя публікацыі дакументаў заканадаўства навейшага часу
Неабходна яшчэ раз нагадаць, што апублікаванне з'яўляецца абавязковым для кожнага з дакументаў заканадаўства. Для таго каб закон выконваўся, ён павінен быць даведзены да ведама грамадзян.
Дзеючым прызнаецца тэкст закону, апублікаваны ў афіцыйным выданні. Асобныя з вядомых законаў навейшага часу Беларусі з'явіліся ў выглядзе лісткоў, лістовак, брашур і г. д. (Дэкрэт аб зямлі, Устаўныя граматы БНР і інш. ). Гэтыя выключныя выпадкі патрабуюць асаблівай увагі даследчыка. Ужо ў першыя сто дзён Савецкай улады былі прыняты заканадаўчыя рашэнні аб парадку зацвярджэння і апублікавання законаў. Сапраўдным тэкстам лічыўся зацверджаны ўрадам арыгінал дэкрэта і яго друкаванае ўзнаўленне ў «Газете Временного рабоче-крестьянского правительства». 3 сакавіка 1918 г. афіцыйным выданнем стала газета «Известия» (орган ВЦВК). 3 беларускіх выданняў, дзе друкаваліся законы і ўрадавыя пастановы Беларускай рэспублікі, трэба назваць «Извес​тия Временного рабоче-крестьянского правительства Белоруссии» (на рускай, беларускай, польскай, яўрэйскай мовах). На жаль, захаваліся толькі асобныя нумары гэтага выдання.
Сярод іншых выданняў найважнейшае значэнне мела «Собранне узаконеннй.. » («Збор законаў... »), якое выдавалася і ў Маскве (РСФСР, да 1938 г.), і ў рэспубліцы (да № 19 за 1938 г. ). Пачатак выданню гэтай серыі быў пакладзены Наркаматам юстыцыі Расійскай Савецкай Рэспублікі ў снежні 1917 г. У ім законы і пастановы Савецкай улады сістэматызаваны і размешчаны ў храналагічным парадку, дакументы маюць парадкавы нумар па кожным годзе. Выданне не мела рэгулярнага характару, а выходзіла па меры паступлення нарматыўных матэрыялаў «Собрание узаконений... » («Збор законаў... ») - найбольш поўная публікацыя дакументаў заканадаўства.
Законы і распарадчыя дакументы ўрада СССР з 1924 г. друкаваліся ў «Собрании законов и распоряжений рабоче-крестьянского правительства СССР». У першым аддзеле змяшчаліся дакументы заканадаўчага характару, а астатнія (аб прызначэннях і ўзнагародах, аб зацвярджэнш статутаў акцыянерных таварыстваў і інш. ) - у другім. Першы аддзел «Собрання законов... » друкаваўся на шасці мовах, у тым ліку беларускай («Збор законаў... »).
3 7 красавіка 1938 г. замест «Збору законаў... » пачалі выходзіць «Ведомости Верховного Совета СССР». Першыя гады «Ведомости» выпускаліся ў выглядзе газеты, а з 1944 г. да апошніх месяцаў існавання СССР (1991 г. ) - у форме бюлетэняў. У 1938 г (№ 1-19 за першыя шэсць месяцаў) друкаваўся яшчэ «Збор законаў і распараджэнняў рабоча-сялянскага ўрада БССР», а з другой паловы 1938 г. - «Збор пастаноў і распараджэнняў урада БССР», які не змяшчаў дакументаў заканадаўчага характару. Пэўную інфармацыю за перыяд з канца 1938 г. аб заканатворчасці вышэйшага органа ўлады Беларусі змяшчае публікацыя стэнаграфічных справаздач сесій Вярхоўнага Савета БССР («Першая сесія Вярхоўнага Савета БССР 25 - 28 ліпеня 1938 г. » і інш. ).

Дэмакратызацыя грамадска-палітычнага жыцця сярэдзіны 1950-х гг. мела пэўны ўплыў і на публікацыю дакументаў заканадаўства. У 1956 г. друкуецца абагульнены «Зборнік законаў Беларускай ССР і ўказаў Прэзідыума Вярхоўнага Савета Беларускай ССР за 1938 - 1955 гг » (на рускай і беларускай мовах). Гэтая традыцыя была працягнута ў 1960 -1970-х гг., калі з'явіліся грунтоўныя выданні законаў Беларускай ССР за перыяд з 1938 г. (2-томнае выданне 1968 - 1969 і 3-томнае 1971 - 1974).

2. ДАКУМЕНТЫ СПРАВАВОДСТВА САВЕЦКАГА ЧАСУ

           2. 1. Агульная характарыстыка
У савецкі час істотна павялічваецца колькасць дакументаў справаводства і ўзрастае іх роля ў адлюстраванні розных аспектаў жыцця грамадства. Імкненне дзяржавы да поўнага кантролю над сваімі грамадзянамі акрэсліла з'яўленне і новых відаў, і большай колькасці розных матэрыялаў. Ператварэнне партыі бальшавікоў напачатку ў партыю кіруючую, а пасля і ў адзіную прадвызначыла яе перараджэнне у бюракратычную дзяржаўную структуру. У падручніках па крыніцазнаўству савецкай гісторыі вызначылася практыка разглядаць дакументы КПСС як асобную групу крыніц. На наш погляд, гэта не мае ніякіх падстаў, паколькі ў пераважнай ступені яны не змяшчаюць такіх характарыстык, што алрознівалі б іх ад дакументау справаводства (за выключэннем асобных відаў: праграмы, лістоўкі, пракламацыі і г. д., што разглядаюцца ў раздзеле - «Публіцыстычныя творы XIX - XX ст. »). Азначанае датычыцца таксама матэрыялаў прафсаюзных, камсамольскіх і іншых грамадскіх і грамадска-палітычных арганізацый савецкага часу.

2. 2. Класіфікацыя

Для вывучэння дакументаў справаводства вялікае значэнне маюць класіфікацыі ў залежнасці ад функцый, якія яны выконваюць у ажыццяўленні кіравання і выканання прынятых рашэнняў. Паводле гэтага крытэрыю можна вызначыць комплексы арганізацыйна-распарадчай, планавай, улікова-кантрольнай і справаздачнай дакументацыі.

1. Арганізацыпна-распарадчая дакументацыя (АРД) у сваю чаргу падзяляецца на наступныя групы матэрыялаў:
а) Арганізацыйная дакументацыя, што ўключае палажэнні, статуты (у тым ліку партыйныя), правілы, нарматывы, абавязкі і вызначае парадак пэўнай дзейнасці, структуры, задачы, формы і метады выканання, узаемаадносіны прадпрыемстваў, устаноў, арганізацый
. Азначаныя дакументы ствараюцца на ўсіх узроўнях (ад вышэйшых да ніжэйшых) і ў залежнасці ад гэтага вызначаецца сфера іх дзейнасці, паўнамоцтвы і тэрміны выканання.

б) Распарадчая дакументацыя ўяўляе сабой працяг арганізацыйнай і мае асноўнай функцыяй рэалізацыю дзеннасці па кіраванні; да гэтай групы адносяць рашэнні, рэзалюцыі, загады, інструкцыі, цыркуляры, распараджэнні, даручэнні, прадпісанні і наказы.

в) Інфармацыйна-даведачныя матэрыялы, што маюць на мэце апавяшчэнне аб прынятых рашэннях: афішы, аб'явы, плакаты, бюлетэні.

г) Бягучая перапіска прадпрыемстваў, устаноў, арганізацый і іх прадстаўнікоў у форме тэлеграм, тэлеграфных і тэлетайпных паведамленняў, тэлефанаграм. Вельмі істотную частку гэтай групы складаюць пісьмы насельніцтва ў дзяржаўныя і грамадскія арганізацыі і ўстановы (сюды ж можна аднесці і дэпутацкія запыты). У савецкі час у розных установах існавалі аддзелы пісьмаў, дзе апошнія абагульняліся. Установы павінны былі адрэагаваць на зварот. Матэрыялы праверкі абмеркавання пісьмаў часам фіксаваліся ў пратакольнай дакументацыі, асабліва калі вырашэнне пытання і прыняцце мер залежала ад калегіяльных органаў.

д) Дыпламатычная перапіска, якая мае свае спецыфічныя рысы. Па-першае, гэта дакладна аформленыя формы: асабістыя і вербальныя ноты, мемарандумы, памятныя запіскі, якія складаюцца ў адпаведнасці з нормамі міжнароднага пратаколу. Непрыманне ўстаноўленых формаў з боку савецкага ўрада часам усё ж выклікала і з'яўленне новых, не зусім акрэсленых формаў: заявы, пасланні, дэкларацыі і інш.

е) Пратаколы і стэнаграмы пасяджэнняў калегіяльных і калектыўных органаў, канферэнцый, з'ездаў. Колькасць пратакольнай дакументацыі ў савецкі час істотна ўзрастае. Стэнаграмы з'яўляюцца, па сутнасці, асобай формай пратакольнай дакументацыі. У адрозненне ад пратаколу непасрэдна, стэнаграмы ўяўляюць падрабязнае і поўнае выкладанне ходу пасяджэнняў ці сходаў. 3 1970-х гг. усё часцей практыкуецца такая форма вядзення пратаколаў, як магнітафонныя запісы.
Аналізуючы такі комплекс дакументаў, як арганізацыйна-распарадчая дакументацыя, неабходна мець на ўвазе велізарную колькасць і разнастайнасць яе матэрыялаў на працягу XX ст. Калі ў гісторыкаў сярэднявечча ўзнікаюць праблемы, звязаныя з недахопам пісьмовых дакументаў, то ў гісторыкаў савецкага часу праблема адваротная. На пачатку 1920-х гг. з пераходам да мірнага жыцця на ўстановы навалілася велізарная колькасць папер рознага кшталту. Пры гэтым чым больш малапісьменным, непрафесійным быў чыноўнік, тым больш ён патрабаваў справаздач. Бюракратызм захліснуў нават такую дэмакратычную ўстанову 1920-х гг., як кааперацыя. Сапраўдны акіян дакументаў затапіў савецкія ўстановы

Сакратар ЦК КП(б)Б М. Галадзед у сваім дакладзе гаварыў аб адным з дакументаў: «Сельсаветы атрымліваюць і чытаюць, але наўрад ці разумеюць што-небудзь у гэтым цыркуляры, бо ён напісаны мовай, разлічанай не для сельсавета... там патрабуецца даць звесткі аб знаходжанні ў межах сельсавета інфузорнай зямлі (наўрад ці пойме сельсавет, што гэта за звер), «трепляка» (таксама незразумела для селяніна (для нас таксама. - аўт. ) далей, фасфарыта (гэта яшчэ туды-сюды), нябеснага каменю (туг селянін ніяк не дадумаецца), метыярытаў, пяску годнага, ключоў горка-салёных і салёна-горкіх, касцей першабытных людзей і дапатопных звяроў»
. Харакгэрна, што такое ж меркаванне можна было пачуць і ў 1960-я, і ў1970-я, і ў1980-я гг.
Ва ўсіх вышэйшых, цэнтральных і мясцовых органах дзяржаўнай улады, у партыйных структурах, акрамя агульнага справаводства, вялося і сакрэтнае, што ахоплівала шырокае кола пытанняў. Так, у фондзе 4 Цэнтральнага камітэта Кампартыі Беларусі вопіс 21 змяшчае матэрыялы Асобага сектара ЦК КП(б)Б (да 1934 г. - сакрэтны аддзел). Большасць яго дакументаў «носяць» грыф «секретно» ці «совершенно секретно». Гэта звесткі з самых розных крыніц, найчасцей аб настроях насельніцтва, аб рэальным становішчы спраў.
Да таго ж шырокае распаўсюджванне ў савецкі час атрымала так званае «тэлефоннае права» - калі шмат якія важнейшыя рашэнні, што патрабавалі асаблівай сакрэтнасці, прымаліся ў вуснай форме. Такая традыцыя існавала ўжо з першых гадоў савецкай улады. Яшчэ ў лістападзе 1919 г. было прынята рашэнне, якое патрабавала рабіць толькі сціслы пераказ справы і пастановы па найбольш складаных пытаннях у афіцынны пратакол не ўключаць.

2. Матэрыялы планавання народнай гаспадаркі ўзнікаюць у сферы савецкага справаводства ўжо з пачаткам дзейнасці УСНГ (Усерасійскага Савета народнай гаспадаркі). У 1920-я гг. гэта перспектыўны план ГОЭЛРО, планы нарыхтовак, тэхніка-эканамічныя планы разгортвання вытворчасці ў асобных галінах прамысловасці і сельскай гаспадаркі, гадавыя планы на 1923/24 і 1924/25 гг. і, урэшце, першыя пяцігадовыя планы, якія распрацоўваліся не толькі ў агульнасаюзных маштабах, але і ў дачыненні да пэўных галін развіцця гаспадаркі асобных рэспублік СССР, тэрытарыяльна-адміністрацыйных адзінак і інш.
 Дарэчы, у першых пяцігадовых планах яшчэ не вызначалася сістэма асноўных планавых паказчыкаў, што дыктаваліся з цэнтра (як у наступных). Яны і па форме, і па змесце нагадваюць навуковыя даклады і вывучаць іх патрэбна ў спалучэнні з распрацоўкамі эканамістаў 1920-х гг. Падпарадкаванне планавых заданняў ідэалагічным устаноўкам і мэтам акрэсліла з'яўленне ў гэтых матэрыялах нерэальных паказчыкаў і лічбаў і адпаведна такога ж характару звестак у справаздачах аб іх выкананні. Для вывучэння дакументаў планавання 1930 - 1980-х гг. карысна прааналізаваць і матэрыялы партыйных з'ездаў і канферэнцый за адпаведны перыяд.

Сістэма пэўных абавязковых планавых паказчыкаў стрымлівала ініцыятыву прадпрыемстваў. Падчас рэформаў (напрыклад, сярэдзіны 1960-х гг. ) іх колькасць увесь час скарачалі і тым не меней (як адсечаныя галовы Змея Гарыныча ў вядомай казцы) яна пасля зноў аднаўлялася.

Трэба мець таксама на ўвазе, што ў рэальным жыцці партыйна-савецкае кіраўніцтва ўвесь час нацэльвала на перавыкананне (або датэрміновае выкананне) паказчыкаў планаў. I калі гэтага не адбывалася ў рэальным жыцці, то адбывалася на паперы.
3. Улікова-кантрольная дакументацыя мае на мэце рэгістрацыю мерапрыемстваў у працэсе кіраўнічай і грамадскай дзейнасці, іх кантроль. Уліковыя дакументы ўключаюць анкеты, лісткі, журналы і кнігі ўліку, рэестры, кадастры, табелі, тарыфы, рахункі, балансы. Кантрольныя (вельмі цесна звязаныя з уліковымі) - матэрыялы рэвізій, праверак, заключэнняў аб працы, дзейнасці, рэгістрацыі, аднаразовых абследаванняў. У савецкі час, калі ўсё належала дзяржаве, ствараліся і даволі эфектыўна працавалі многія сістэмы кантролю. Так, установы партыйнага кантролю і т. зв. «народнага кангролю» існавалі на ўсіх узроўнях: ад раённага да ўрадавага. Фінансавую дзейнасць кантралявала кантрольна-рэвізійнае ўпраўленне.

Неабходна мець на ўвазе, што пераважная частка ўлікова-кантрольнай дакументацыі мае формы, падрыхтаваныя для статыстычнай апрацоўкі. Статыстыка ва ўмовах выключнага кантролю дзяржавы за ўсімі сферамі жыцця часам супадае з улікам і з'яўляецца формай такога ўліку. Дарэчы, пасля скасавання Цэнтральнага статыстычнага ўпраўлення БССР у студзені 1930 г. яго функцыі былі перададзены сектару народнагаспадарчага ўліку, а на аснове апошняга было створана ўпраўленне народнагаспадарчага ўліку БССР (гл. «Статыстычныя крыніцы навейшага часу»).

4. Справаздачная дакументацыя абагульняе звестки названых вышэй дакументаў (не трэба блытаць справаздачную н справаводчую дакументацыю). Гэта не толькі агляд, але і аналіз дзейнасці пэўных устаноў за пэўны час, адначасова і пэўная інтэпрэтацыя вынікаў якая мае магчымасць акрэсліць перспектывы развіцця.

Менавіта ўменне скласці справаздачу яшчэ з даўніх часоў характарызавала працу чыноўніка. У савецкі час шырока практыкаваліся справаздачы перад пачаткам пасяджэнняў, з'ездаў (з'езды Саветаў, пасяджэнні Савета Народных Камісараў, партыйныя з'езды і г. д. ). Шырокую распаўсюджанасць атрымалі справаздачы аб працы, агляды, працоўныя рапарты, зводкі, даклады. Нягледзячы на тое, што змяняўся час, асобныя з гэтых дакументаў можна параўноўваць з дакументамі дасавецкага перыяду і знаходзіць шэраг зразумелых падабенстваў (разыходжанні ў справаздачы і дадатку, завышэнні паказчыкаў, лепшыя паказчыкі ў тых кіраўнікоў, што працавалі пэўны час, і крытычныя аспекты ў тых, хто нядаўна заняў пасаду, і г д. ).

Існуе шмат іншага, што аб'ядноўвае дакументы справаводства розных перыядаў. Па-першае, гэта рэквізіты - лагічна непадзельныя элементы ў межах з'явы, якая адлюстроўваецца ў дакуменце (напрыклад, назва прадпрыемства, што прысутнічае ў ім). Па-другое, гэта прыкметы дакумента - яго якасныя асаблівасці (паслядоўнасць падзей, уласцівасцей - напрыклад, мерапрыемствы па павышэнні ўраджайнасці) і паказчыкі - як правіла, колькасныя ацэнкі (узровень ураджайнасці і інш. ).

Як і ў справаводчай практыцы папярэдніх часоў можна вызначыць комплексы афіцыйных і неафіцыйных дакументаў. Афіцыйныя дакуметы маюць службовае пацвярджэнне іх зместу з боку дзяржаўных і грамадскіх, партыйных арганізацый. Так, у асабістай справе чыноўніка могуць знаходзіцца аўтабіяграфія, што мае толькі асабісты подпіс, і характарыстыка, якая зацвярджаецца прадстаўнікамі адміністрацыі ці грамадскіх, партыйных арганізацый. У той час як аўтабіяграфія мае адвольны характар і яе можна ў пэўнай ступені разглядаць як мемуарную крыніцу, характарыстыка мае дакладна акрэслены фармуляр. Яе звесткі таксама ў большай ступені зафармалізаваны, у чым можна пераканацца, параўноўваючы характарыстыкі, выдадзеныя адной установай.
Магчымасці для параўнання ёсць і ў комплексах матэрыялаў па асабоваму складу, што адлюстроўваюць звесткі аб прыёме, перамяшчэнні і звальненні работнікаў, узроўні іх адукацыі, узнагародах і іншую інфармацыю. Гэта асабістыя справы, працоўныя кніжкі і г. д.

Аднак на шляху да супастаўлення матэрыялаў у справаводстве вельмі шмат цяжкасцей. Гэта пераважна не адзінкавыя дакументы, а цэлыя комплексы, што павялічвае аб'ём звестак, якія неабходна перапрацаваць. Не заўсёды ёсць магчымасць супаставіць прыкметы і паказчыкі дакументаў справаводства (прыкмета «адукацыя» XIX ст., пачатку XX ст., 1920 або 1980-х гг., розныя сістэмы злічэнняў - «рубель» пачатку XX ст., 1940, 1950, 1960 - 1980-х гг. і інш. ). Працуючы з дакументамі справаводства, неабходна найперш дакладна вывучыць структуру той ці іншай установы, змены ў гэтай структуры, што былі звычайнай з'явай у савецкія часы (часам цікавую і карысную інфармацыю можна запазычыць з гістарычных даведак, складзеных архівістамі фонду).

Справаводчая дакументацыя як гістарычная крыніца не вычэрпвае ўсёй разнастаннасці з'яў рэчаіснасці. Дакументы ў найменшай ступені апавядаюць аб самім працэсе дзейнасці. Яны часцей указваюць на яе неабходнасць (маюць імператыўны характар), але амаль не гавораць аб матывах дзейнасці і іншых суб'ектыўных момантах. Таму вывучэнне звестак дакументаў неабходна дапаўняць дадзенымі, запазычанымі з іншых відаў крыніц.

У сучасны перыяд усё часцей у дачыненні да комплексаў дакументаў справаводства прымяняюцца метады колькаснага аналізу. Аднак, па-першае, неабходна памятаць, што іх прымяненне мае дапаможны харакгар і не з'яўляецца самамэтай. Па-другое, неабходна прымаць пад увагу, што ў дакументах змяшчаюцца звесткі, прызначаныя не для даследчыцкіх мэт, а патрабаванш для арганізацыі распарадчай і выканаўчай дзейнасці. Таму, каб вызначыць неабходныя элементы для колькаснага аналізу, гісторык з пэўных тэарэтычных пазіцый павінен іх сістэматызаваць, акрэсліць крытэрыі групы для параўнання. Пры гэтым чым большы час аддаляе нас ад часу стварэння дакументаў, тым неабходны большы аб'ём падрыхтоўчай працы (уяўленне аб абставінах стварэння матэрыялаў, веданне шматлікіх падрабязнасцей і дэталей).

3. СТАТЫСТЫЧНЫЯ КРЫНІЦЫ НАВЕЙШАГА ЧАСУ
3. 1. Арганіэацыя статыстычнага ўліку
Бальшавікі, у прыватнасці У.I. Ленін, надавалі вялікае значэнне статыстыцы. Ужо ў 1918 г. было арганізавана Цэнтральнае статыстычнае ўпраўленне РСФСР. ЦСУ РСФСР на той час арганізавала збор звестак па Смаленскай, Віцебскай, Магілёўскай губернях. Пад непасрэдным кантролем ЦСУ РСФСР у снежні 1918 г. пры Мінскім  губернскім рэўкоме было арганізавана Мінскае статыстычнае бюро. У лютым 1919 г. быў створаны Цэнтральны статыстычны аддзел БССР (з утварэннем Літоўска-Беларускай ССР скасаваны). Пасля вызвалення Мінска ад польскіх захопнікаў у ліпені 1920 г. была адноўлена дзейнасць Мінскага губернскага статыстычнага бюро (ЦСБ) БССР. У лістападзе 1924 г. ЦСБ пераўтворана ў Цэнтральнае статыстычнае ўпраўленне (ЦСУ) БССР.

Хутка і аператыўна развівалася статыстыка Усерасійскага (з 1922 г. -Усесаюзнага) Савета Народнай Гаспадаркі (УСНГ) і адпаведна СНГ Беларускай ССР. Статыстычныя органы УСНГ адказвалі за арганізацыю бягучай статыстыкі і ахоплівалі большасць прадпрыемстваў.

У студзені 1930 г. ЦСУ БССР было ліквідавана, а яго функцыі перададзены сектару народнагаспадарчага ўліку Дзяржплана БССР. Зліццё планавых і статыстычных органаў прывяло да значнага звужэння дзейнасці апошніх і скарачэння праводзімых работ. З'явіліся ідэі аб адміранні статыстыкі ва ўмовах сацыялізму і замене яе бухгалтарскім улікам. Была ліквідавана большасць статыстычных устаноў, а іх функцыі перададзены бухгалтэрыям, што нанесла безумоўныя страты развіццю статыстычнай справы. Між іншым, развал статыстыкі негатыўна паўплываў на эканоміку. На зыходзе 1931 г. кіраўніцтва СССР паспешліва ідзе на стварэнне Цэнтральнага ўпраўлення народнагаспадарчага ўліку (ЦУНГУ СССР). Яно па-ранейшаму ўваходзіла ў склад Дзяржплана, але з пэўнай аўтаноміяй. Кіраўнік ЦУНГУ М. Асінскі аб'явіў вайну скажэнням інфармацыі.

Адпаведныя змены адбыліся і ў рэспубліцы. У 1932 г. на аснове сектара народнагаспадарчага ўліку Дзяржплана БССР было створана Упраўленне народнагаспадарчага ўліку БССР. Рэспубліканскае ўпраўленне атрымала інструкцыі ЦУНГУ аб правядзенні прамысловых і сельскагаспадарчых перапісаў і кантрольнага ўліку ўстаноў аховы здароўя. Паляпшэнню справы павінна было садзейнічаць рашэнне аб крымінальнай адказнасці за прадстаўленне недакладных звестак аб выкананні планаў. Працэс паляпшэння спраў у галіне статыстыкі быў перарваны рэпрэсіямі сярэдзіны 1930-х гг.

Пачатак вайны акрэсліў неабходнасць змен. У 1941 г. ЦУНГУ пры Дзяржплане СССР было пераўтворана ў ЦСУ, а ў 1948 г. вылучылася са складу Дзяржплана ў ЦСУ пры Савеце Міністраў СССР. Адпаведна была адноўлена дзейнасць ЦСУ БССР. Статыстычныя ўстановы БССР па-ранейшаму функцыяніравалі як састаўное звяно статыстычнай службы СССР
.

3 1990 г. дзейнічае Дзяржаўны камітэт Кабінета Міністраў Рэспублікі Беларусь па статыстыцы і аналізу. Камітэту падпарадкаваны раенныя і гарадскія аддзелы, абласныя і Мінскае гарадское ўпраўленні.

3. 2. Дэмаграфічная статыстыка

Савецкі ўрад амаль з першых дзён вызначыў мерапрыемсгвы па паляпшэнні ўліку насельніцтва. Ужо 18 снежня 1917 г. быў выдадзены дэкрэт аб увядзенні спецыяльных кніг для запісаў актаў грамадзянскага стану - нараджэнняў, смярцей, шлюбаў, а на пачатку наступнага 1918 г. функцыі рэгістрацыі гэтых актаў ад царквы былі перададзены грамадзянскім органам. Безумоўна, шэраг цяжкасцей напачатку перашкаджаў дакладнаму ўліку. Аднак па меры ўмацавання Савецкай улады, яе органаў на месцах да сярэдзшы 1920-х гг. справы з улікам насельніцтва істотна палепшыліся. Звесткі аб натуральным (нараджэнні і смерці, колькасныя паказчыкі) руху насельніцтва публікаваліся да 1929 г. і пасля пэўнага перапынку - з сярэдзшы 1950 г. Пры гэтым з 1973 г. са старонак статыстычных выданняў паступова знікаюць звесткі аб дзіцячай смяротнасці. У 1972 г. былі апублікаваныя апошнія табліцы сярэдняй працягласці жыцця і ў 1976 г. у апошні раз з'явіліся ў друку паўзроставыя каэфіцыенты смяротнасці. Натуральны рух насельніцтва, такім чынам, быў зведзены да нараджальнасці.

Асаблівае месца ў дэмаграфічнай статыстыцы навейшага часу належыць перапісам. Усяго за гады Савецкай улады было праведзена дзевяць перапісаў насельніцтва: у 1920, 1923, 1926, 1937, 1939, 1959, 1970, 1979, 1989 гг.

У 1920 г. Беларусь была вызвалена ад палякаў, але да моманту перапісу (28. 08. 1920) перагаворы з Польшчай не закончыліся і пагранічная лінія яшчэ не была вызначана. Сярод насельніцтва хадзілі чуткі аб магчымасці перадачы Беларусі пад пратэктарат Польшчы і многія беларусы лічылі за лепшае назвацца рускімі. Многія раёны не былі ахоплены перапісам - панаваў бандытызм. Таму матэрыялы перапісу 1920 г. нельга лічыць дакладнымі.
Больш насычаныя канкрэтнымі фактамі па гісторыі Беларусі матэрыялы перапісу 1923 г/, апублікаваныя ў перыядычным выданні ЦСУ («Труды ЦСУ», т. XX). Акрамя дадзеных выключна эканамічнага зместу, у іх ёсць звесткі аб узроставай дынаміцы, нацыянальным складзе. У пэўнай ступені зніжае каштоўнасць азначаных матэрыялаў тое, што перапіс датычыўся толькі гарадоў і мястэчак Беларусі, а таксама праведзенае ў 1924 г. размежаванне павялічанай тэрыторыі БССР на акругі і раёны. Менавіта апошняе прывяло да несупастаўнасці большасці звестак з паказчыкамі наступных перапісаў. У гэтым сэнсе больш карыснымі бачацца апублікаваныя ў 1925 г. «Вынікі адмітстрацыйнага спісу паселішчаў і гаспадарак БССР на 1 студзеня 1925 г». Такая распрацоўка якраз і была выклікана істотнымі цяжкасцямі, якія ўзніклі з-за немагчымасці карыстацца ранейшымі статыстычнымі матэрыяламі Адсюль - спроба высветліць дэмаграфічныя, эканамічныя і іншыя народнагаспадарчыя паказчыкі не толькі па 10 акругах БССР, але і па кожным сельскім Савеце.

Каштоўнасць «Вынікаў » павялічваецца праведзеным у 1926 г. усесаюзным перапісам (па стану на 17 снежня). Да таго ж перапіс, які ахапіў 12 акруг БССР, захаваў пэўную пераемнасць з папярэднімі. Праграма перапісу 1926 г. вызначалася зместам чатырох апытальных фармуляраў: асабістага лістка, дададзеных да яго ў гарадах і паселішчах сямейнай карты і ўладальніцкай ведамасці, а таксама пасяленнага спісу гаспадароў дома (у сельскай мясцовасці). Выклікаюць цікавасць і асаблівасці апытання па азначанай праграме. Так, пры адказе на пытанне аб мове рэгістратар не павінен быў пытацца: «Ваша родная мова?», а прыкладна ў такой форме: «Якою мовай вы найлепш валодаеце?» або «На якой мове вы звычайна гаворыце?» Зразумела, пры гэтым трэба прымаць пад увагу кампанію па беларусізацыі, што праводзілася ў БССР з 1924 г.

Ніводны з папярэдніх і наступных перапісаў насельніцтва не быў апублікаваны ў такім аб'ёме, як перапіс 1926 г. (56 тамоў). Ад распрацоўкі папярэдніх перапісаў ён адрозніваецца і арганізацыйнай цэласнасцю сістэмы абагульнення матэрыялаў. Спачатку выступае праблема этнічная, насельніцтва як сукупнасці народнасцей. I ў спалучэнні з гэтым разглядаюцца іншыя характарыстыкі: адносіны да працы, сацыяльнай групы, полу, узросту і г. д. Так, том X (народнасць, родная мова, узрост, пісьменнасць) змяшчае звесткі аб тым, што на тэрыторыі Беларусі пражывалі таксама грэкі, фіны, зыране, чувашы, інгушы, асеціны, шведы, французы; аб іх узроставай структуры, месцапражыванні і г. д. Том Х VII (заняткі) асвятляе этнічную структуру розных прафесійных груп па галінах народнай гаспадаркі ў розных акругах БССР. Тут таксама ёсць каштоўны матэрыял для характарыстыкі галоўных і дадатковых заняткаў самадзейнага насельніцтва з вызначэннем яго этнічнай прыналежнасці.

Безумоўна, вельмі цікава было б (асабліва для вывучэння маштабаў рэпрэсій) параўнаць паказчыкі народанасельніцтва БССР у 1926 г. і ў канцы 1930-х гг. Аднак публікацыя вынікаў перапісу 1939 г. была праведзена толькі часткова («Вестннк статистики» 1956. № 6). Што ж датычыцца перапісу 1937 г., то да нядаўняга часу ўвогуле лічылася, што яго матэрыялы загінулі. У 1991 г. апублікаваны знойдзеныя ў архівах звесткі (Всесоюзная перепись населения 1937 г. Краткие итоги). Аднак выкарыстоўваць іх трэба з пэўнымі ўдакладненнямі. Як сведчыць апублікаваная ў Менску ў 1936 г. брашура ў дапамогу садзейнічання брыгадам перапісу, апошні разглядаўся як «масавая палітычная работа» і павінен быў канстатаваць велізарныя поспехі СССР (у дачыненні да росту насельніцтва таксама). Адначасова, параўноўваючы звесткі па гарадах і абагульненыя па БССР, трэба ўлічваць, што ў адрозненне ад перапісу 1926 г., які ахапіў у гарадах пастаянных жыхароў, перапіс 1937 г. закранаў толькі наяўнае насельніцтва.

Асноўнымі дакументамі наступнага перапісу, праведзенага ў 1939 г., з'яўляліся перапісны ліст, інструкцыя па яго запаўненні, кантрольны бланк, даведка аб ходзе перапісу. Праграма перапісу 1939 г. мела шэраг істотных адрозненняў ад папярэдніх пералікаў. У гэтым перапісе было пастаўлена пытанне аб нацыянальнасці, у той час як у перапісе 1926 г. ставілася пытанне аб народнасці. Акрамя пытання аб пісьменнасці наогул, вызначалася пытанне аб яго ўзроўні. Асобныя з папярэдніх вынікаў перапісу 1939 г. былі апублікаваны ў друку 2 чэрвеня 1939 г. і 29 красавіка 1940 г. Больш поўная распрацоўка з'явілася ў часопісе «Вестник статистики» толькі ў 1956 г. (№ 6).

Некалькі   перапісаў    насельніцтва    было    праведзена   за   перыяд знаходжання беларускіх зямель пад уладай Польшчы. Па-першае, гэта перапіс   насельніцтва   1919 г. на  тэрыторыі, якая   кіравалася   польскім Грамадзянскім упраўленнем усходніх зямель. Яго звесткі вызначаліся як недакладныя самімі польскімі статыстыкамі. Больш поўным па ахопу і ўліку насельніцтва быў усеагульны перапіс насельніцтва Польскай Рэспублікі 1921 г. Адна з галоўных праблем, якая дыскутуецца да сённяшняга дня, - колькасць беларусаў на тэрыторыі, уключанай у склад Польшчы паводле Рыжскага мірнага дагавора 1921 г. Ва ўсякш разе, можна згадзіцца з тымі даследчыкамі, якія  падкрэсліваюць, што  падчас  перапісу  праводзілася падмена паняццяў: значная колькасць беларусаў-католікаў была залічана палякамі. Яшчэ ў большай ступені такія скажэнні характэрныя для перашсу насельніцтва 1931 г., калі выразна акрэслілася палітыка паланізацыі.

У перыяд вайны правядзенне перапісаў стала немагчымым. Умовы вайны вымушалі праводзіць разлікі насельніцтва часцей і ў пэўных тэрытарыяльных межах. Статыстычныя органы вызначалі колькасць эвакуіраванага насельніцтва, збіралі і распрацоўвалі дадзеныя аб насельніцтве, што знаходзілася на картачным забеспячэнні.

У   пасляваенны   час   задача   правядзення   перапісу   стала   больш актуальнай, аднак ажыццяўленне такіх планаў стала рэальным толькі ў канцы 1950-х гг. У 1959 г. бьгў праведзены чарговы Усесаюзны перапіс насельніцтва. У перапісны ліст быў унесены цэлы шэраг змен у параўнанні з 1939 г. Найперш гэта датычылася адукацыі (лічылася, што непісьменных не засталося, і гэтае пытанне было знята), пьгтанне аб узроўні адукацыі было пашырана. неабходна    было    вызначыць    вышэйшую, незакончаную вышэйшую, сярэднюю, сярэднюю   спецыяльную, сярэднюю   агульна-адукацыйную, сямігадовую або пачатковую адукацыю. Вынікі перапісу 1959 г. былі апублікаваны ў 16 зборніках - зводны том па СССР і зборнікі па кожнай   з   15   саюзных   рэспублік
.   Значэнне   азначанай   публікацыі павялічваецца таму, што звесткі прыводзяцца ў параўнанні з аналагічнымі дадзенымі папярэдніх перапісаў насельніцтва (найперш, з перагасам 1939 г. ). Перапіс 1959 г. дазваляе ахарактарызаваць насельніцтва СССР у цэлым і ў тэрытарыяльным аспекце па розных сацыяльна-вытворчых і дэмаграфічных   прыкметах. Аднак   неабходна   адзначыць   і   пэўную абмежаванасць распрацоўкі яе матэрыялаў у параўнанні з перапісамі 1920   і   1926   гг., калі   вывучаліся   сямейнае   становішча, міграцыі насельніцтва і працягласць яго пражывання.

Пэўныя недахопы папярэдняй работы статыстыкі імкнуліся выправіць падчас чарговага перапісу 1970 г. У прыватнасці, тры новыя пытанні датычыліся міграцыі насельніцтва. Пытанне аб працягласці жыцця ў пэўным населеным пункце давала магчымасць атрымаць звесткі аб падзеле жыхароў на старажылаў і навасёлаў, параўнаць іх сацыяльна-эканамічныя харакгарыстыкі. Ім былі зададзены пытанні аб папярэднім месцы жыхарства і аб матывах яго перамены. Гэта, у сваю чаргу, дазволіла вызначыць напрамкі міграцыйных плыняу, іх інтэнсіўнасць. Адпаведна шырэй і праграма распрацоўкі перапісу 1970 г. (56 табліц замест 36 у папярэднім). Больш таго, перапіс 1970 г. быў першым, у якім, побач з пытаннямі абавязковага характару, астатнія сем пытанняў (заняткі, месца работы, грамадская група, працягласць работы і тры пытанні аб міграцыі) задаваліся толькі пастаянным жыхарам кожнага чацвёртага жылога памяшкання. Вынікі перапісу 1970 г. апублікаваныя ЦСУ ў сямі тамах і, у адрозненне ад папярэдняй публікацыі, аб'яднаныя не тэрытарыяльна (па рэспубліках), а тэматычна
. Прытым дадзеныя перапісу супастаўляюцца з адпаведнымі дадзенымі перапісу 1959 г. (па асобных паказчыках - 1920 і 1926 гг. ).

Перапіс 1979 г. не меў істотных змен, аднак распрацоўка яго праводзілася па пашыранай праграме. Што ж датычыцца публікацыі яго вынікаў, то яны толькі крыху пераўзышлі па аб'ёме перапіс 1920 г. Адзіны том выйшаў у свет толькі праз пяць з паловай гадоў. Вынікі перапісу 1989 г. увогуле амаль не публікаваліся. Выйшла ў свет толькі некалькі брашурак па яго матэрыялах
, а таксама публікаваліся асобныя звесткі ў перыядычных выданнях (напрыклад, дадзеныя па г. Мінску ў газ. «Вячэрні Мінск». 1990. 28 сак. ).

3. 3. Статыстыка сельскай гаспадаркі

Ваенныя дзеянні на тэрыторыі Беларусі ў 1917 - 1920 гг., безумоўна, не з'яўляліся спрыяльнымі ўмовамі для статыстычнай працы. Да таго ж палітыка харчразвёрсткі яшчэ магла грунтавацца на прыблізных, агульных уяўленнях аб велічыні ўраджаю і запасаў асобных сельскагаспадарчых прадуктаў. Аднак асэнсаванне неабходнасці змен у эканамічнай палітыцы патрабавала дакладнага вывучэння праблемы. I ўрэшце, у 1920 г. ЦСУ РСФСР праводзіць першы ў савецкай краіне сельскагаспадарчы перапіс.

Увогуле ў гісторыі савецкай сельскагаспадарчай статыстыкі акрэсліваюцца два асноўныя перыяды: першы - да 1930 г., другі - з пачатку суцэльнай калектывізацыі вёскі. На працягу першага перыяду вывучэнне спраў у сельскай гаспадарцы праводзілася ЦСУ. У цэнтры ўвагі статыстыкі 1920-х гг. знаходзілася індывідуальная гаспадарка. Склаліся наступныя формы абследаванняў дынамічныя ці «гнездавыя» перапісы, вясеннія (асеннія) апытанні і бюджэтныя абследаванні. 3 пачаткам жа масавай калектывізацыі статыстычнае вывучэнне базіруецца на гадавых справаздачах калгасаў і саўгасаў, да таго ж гэтае вывучэнне праводзілася пад кантролем тых, хто распрацоўваў планавыя паказчыкі.

Такім чынам, пачатак статыстычнага вывучэння сельскай гаспадаркі можна звязваць з перапісам 1920 г. Перапіс ахапіў пераважную большасць сельскагаспадарчых рэгіёнаў краіны. Аднак праграма вывучэння была абмежаванай, надзейнасць паказчыкаў, сабраных ва ўмовах ваеннага часу, - невысокай, а сам матэрыял у пасляваешш час хутка састарэў.
Большае значэнне мела апытанне насельніцтва аб формах землекарыстання, праведзенае ў тым ліку і ва Усходняй Беларусі ў апошнія месяцы 1920 г. Анкеты запаўняліся не кожным селянінам паасобку, а адказнымі работнікамі сельскіх Саветаў. Аднак не магчымыя хібы азначанага апытання сталі перашкодай для публікацыі яго вынікаў. Галоўнае: яны не адпавядалі канцэпцыі аб росце цікавасці вяскоўцаў да калектыўных гаспадарак і ідэалагічнай схеме аб «прышчэпаўшчыне». Бо на пытанне: «пры якой з формаў землекарыстання дасягаецца лепшая апрацоўка глебы» - каля 88% апытаных адказалі «пры хутарской» і 78% рэспандэнтаў вызначылі: насельніцтва іх сельсаветаў імкнецца пераважна да хутарской формы.

У 1920-х гг. найбольш распаўсюджанымі былі два віды выбарачных абследаванняў' дынамічныя (ці гнездавыя) перапісы і асенне-вясеннія апытанні. Дынамічныя перапісы праводзіліся штогод з 1921 па 1929 г. (выключаючы 1928 г. ) пераважна ў адных і тых жа тыповых для пэўнай прыродна-гаспадарчай зоны групах паселішчаў («гнёздах»). Сістэматычнае назіранне за адной групай гаспадарак праводзілася па шырокай праграме (рабочая сіла, пасяўная плошча, пагалоўе жывёлы, наяўнасць машын і абсталявання, а таксама арэнда зямлі, жывёлы, інвентару, наём рабочай сілы). У развіцці дынамічных перапісаў вызначаюць два перыяды. Першы (1920 - 1926), калі ўся ўвага была сканцэнтравана на вывучэнні «сацыяльна-арганічнай эвалюцыі», і другі (1927 - 1929), калі асноўным стала вывучэнне сацыяльна-вытворчых адносін у вёсцы. Сапраўды, спроба вызначэння груп у 1920 - 1924 гг. на аснове непасрэдных класавых прыкмет не ўдалася. Пераход да нэпа на вёсцы прадвызначыў неабходнасць змен, якія акрэсліліся ў развіцці дынамічных перапісаў да 1927 г. Быў зменены сам прынцьт закладкі «гнёздаў» шляхам іх звязкі з вытворчым напрамкам пэўнай мясцовасці. Тыповасць раёна вызначалася ў залежнасці ад таго, якая з галін сельскай гаспадаркі давала найбольшы прыбытак. Прытым асаблівая ўвага ў праграме 1927 г. звярталася на вызначэнне сацыяльнага складу насельніцтва, якое абслугоўвалася крэдытнай кааперацыяй, і на сацыяльна-класавыя аспекты ўвогуле
.

Пэўным мінусам азначаных абследаванняў можна лічыць усё ж нераспрацаванасць і неабгрунтаванасць асобных крытэрыяў для вызначэння сацыяльна-класавай структуры насельніцтва з улікам спецыфікі сельскагаспадарчай вытворчасці асобных рэгіенаў СССР (напрыклад, мяса-малочнай жывёлагадоўлі на Беларусі). Істотным недахопам дынамічных абследаванняў з'яўляецца недастатковасць долі вывучаемых гаспадарак і цяжкасці распаўсюджвання дадзеных на больш шырокую тэрыторыю.

Непасрэднае выкарыстанне лічбавага матэрыялу дынамічных перапісаў немагчыма без папярэдняга выяўлення формаў існавання крыніцы, іх месцазнаходжання, колькасных і якасных асаблівасцей. Акрамя матэрыялаў, якія адклаліся ў цэнтральных архівах СССР (зараз РФ), значная іх частка знаходзіцца ў фондзе ЦСУ Нацыянальнага архіва РБ і адпаведных абласных фондах. Што датычыцца публікацый, то найбольш раннія вынікі перапісаў змяшчаліся ў «Працах ЦСУ» (1921 - 1922 гг. ). Асноўная ж маса публікацый адносіцца па часу выхаду ў свет да другой паловы 1920-х гг. У гэты час выйшлі і некаторыя рэспубліканскія зборнікі
.

Правядзенне вясенніх апытанняў мела асноўнай мэтай атрыманне статыстычных звестак аб важнейшых паказчыках гаспадаркі на момант заканчэння вясенняга севу, найперш аб стане ўсяго земляробства і жывёлагадоўлі. Гэтыя дадзеныя былі неабходны для вызначэння памераў сельскагаспадарчай вытворчасці ў бягучым годзе і ў першую чаргу валавога збору збожжавых. Перапіс улічваў як насельніцтва, так і пэўныя гаспадарчыя аспекты: жывёлу, інвентар, асабліва падрабязна пасевы розных культур. Акрамя вытворчых, картачка-фармуляр вясенняга апытання ўключала звесткі аб сацыяльных адносінах па найму-здачы інвентару і жывёлы і найму-продажы рабочай сілы.

   Абследаванні праводзіліся сіламі валасных статыстыкаў з прыцягненнем работнікаў валвыканкамаў, настаўнікаў, добраахвотных карэспандэнтаў і іншых асоб. Вясенняе апытанне, праводзілася пераважна адначасова з падатковым улікам у даволі сціслыя тэрміны. Таму галоўнай акалічнасцю, якая асабліва істотна зніжала дакладнасць, з'яўляўся спосаб абследавання (вуснае апытанне галавы гаспадаркі аб памерах пасеву па кожнай паасобнай культуры). Зразумела, сяляне   заніжалі   велічыню   засеяных   плошчаў, колькасць жывёлы, ураджайнасць. Ацэнка памераў гэтага заніжэння як у цэлым па краіне, так і па асобных тэрыторыях была ў 1920-я гг. прадметам заўсёдных  дыскусій   між  ЦСУ  і   Дзяржпланам.    У   выніку  прымаліся адпаведныя папраўкі на недаўлік.   У канцы  1920-х гг. для дадатковага ўдакладнення азначаных матэрыялаў выкарыстоўвалі кантрольныя абмеры і нават аэрафотаздымкі. Зводкі першапачатковых дадзеных вясенніх 10%-х перапісаў шырока друкаваліся ў статыстычных зборніках ЦСУ СССР, а таксама змяшчалася ў спецыяльных публікацыях мясцовых статыстычных бюро
.

Абследаваннем, блізкім да суцэльнага, з'яўляўся падатковы ўлік, які праводзіўся штогод фінансавымі ўстановамі краіны. 3 1923 г. пачалося выданне зборніка «Сельское хозяйство Союза ССР в году по данным налоговых сводок по единому сельхозналогу» (да 1930 г. ). У гэтых зводных выданнях прыводзіліся галоўныя паказчыкі сельскагаспадарчай вытворчасщ па тэрыторыях. Аднак фіскальныя інтарэсы, безумоўна, уплывалі на дакладнасць дадзеных. Да таго ж змены ў адміністрацыйна-тэрытарыяльным падзеле Беларускай ССР (6 паветау, 10 акруг, 12 акруг, 8 акруг і г. д. ) і ў падаткаабкладанні не даюць магчымасці параўнаць большасць звестак, прасачыць дынаміку развіцця сельскагаспадарчай вытворчасщ на працягу 1920-х гг.
Бюджэтныя абследаванні сялянскіх гаспадарак, якія праводзіліся ў 1920-х гг., заслугоўваюць асаблівай увагі. Прыкладнае супадзенне ва ўмовах дробнатаварнай вытворчасщ як аб'ектаў статыстычнага назірання сялянскай сям'і і сялянскай гаспадаркі дазволіла злучыць у межах адзінага абследавання аналіз сялянскай вытворчасці і спажывання. Побач з тым вывучаліся такія аспекты, як склад сям'і, землекарыстанне, фондаўзброенасць, адносіны найму, арэндныя, крэдытныя і рынкавыя адносіны. Дэтальнасць і сістэматычнасць дазваляюць акрэсліць гэтыя абследаванні як адну з асноўных крыніц аб дакалгаснай вёсцы іх матэрыялы шырока публікаваліся. Дадзеныя па пасеву (па кошту асноўных сродкаў вытворчасці) публікаваліся па найбольш поўнай, а індывідуальныя бюджэты - звычайна па скарочанай праграме. Аднак неабходнасць уліку усёй інфармацыі, якая змяшчае стужкі распрацоўкі і бюджэтны бланк, вымушае даследчыкаў звяртацца ў архівы
.

У другой палове 1920-х гг пачынаецца статыстычнае вывучэнне і калектыўных гаспадарак. Звесткі аб калектывах друкаваліся ў згаданым вышэй выданні «Сельское хозяйство Союза ССР в ... году по данным 
налоговых сводок по единому сельхозналогу», а таксама ў асобных зборніках
. Пры вывучэнні звестак азначаных публікацый трэба мець на ўвазе, што колькасны рост калектываў не заўсёды адлюстроўваў рэальныя змены ў настроях сялян. Так, напрыклад, з 1924 г. колькасць калектываў, арганізаваных сялянамі, хутка скарачалася, а агульныя лічбы ўзрасталі за кошт стварэння яўрэйскіх арцелей і г. д.
I усе ж публікацыі аб калгасах 1920-х гг. істотна адрозніваліся ад адпаведных выданняў 1930-х гг. 3 1930-х гг. у аснову статыстычных звестак кладуцца гадавыя справаздачы калгасаў і саўгасаў. Гэта паступова зніжае якасць інфармацыі. У найбольшай ступені вызначаецца істотная фальсіфікацыя вытворчасці збожжа. 3 пачатку 1930-х гг. узнікае ідэя ўліку біялагічнай ураджайнасці (на практыцы яна пачала ажыццяўляцца з 1934 г. ). Пры гэтым улічваўся ўраджай «на карню». Магчымыя страты пры транспарціроўцы, сушцы, ачыстцы збожжа прымаліся пад увагу не заўсёды, а з 1939 г пра іх забыліся зусім.

Прыкладна такая методыка праіснавала да сярэдзіны 1950-х гг., калі ўпершыню апублікаваны дадзеныя па валавым зборы як свірнавым («амбарным» - руск. ) ураджаі. Але ўжо з сярэдзіны 1960-х гг. фарміруюцца іншыя напрамкі скажэнняў, пачынае фігураваць так званая «бункерная» вага (а між іншым, розніца паміж бункернай вагой і фактычнай - пасля ачысткі і сушкі - можа дасягаць чвэрці ўраджаю). Растуць прыпіскі, калі ўраджайнасць «павялічвалі» за кошт няўлічаных плошчаў, а надоі - за кошт няўлічаных кароў. Прытым здадзеную на мяса з прыватнай гаспадаркі жывёлу асобна не пазначалі. Так складвалася статыстычная дэзінфармацыя.

3. 4. Статыстыка прамысловасці

Адным з першых мерапрыемстваў створанага ў 1918 г. ЦСУ РСФСР (аддзелы асноўнай прамысловай статыстыкі і бягучай прамысловай статыстыкі) было правядзенне першага прамысловага і прафесійнага перапісу (крытычны дзень - 31 жніўня 1918 г. ). Асноўная публікацыя дадзеных
 перапісу ўключае 32 табліцы. Апошнія змяшчаюць галоўным чынам абсалютныя паказчыкі (у натуры і кошце). Але трэба ўлічваць, што ў тыя гады катастрафічнае абясцэньванне валюты зводзіла да нуля значэнне коштавых паказчыкаў. На заводах папяровыя грошы выдавалі рулонамі. Прытым у розных раёнах ступень інфляцыі была неаднолькавай.
Для выкарыстання асноўных табліц неабходна перагрупоўка матэрыялу, перавод абсалютных паказчыкаў у адносныя
. Перапіс ахапіў 31 губерню, на якую ўвосень 1918 г. распаўсюджвалася Савецкая ўлада (у тым ліку Смаленскую, Віцебскую і Магілёўскую). На жаль, шмат якія істотныя пытанні прамысловага перапісу не былі абагульнены (у прыватнасці, бланк «Б» - «Арганізацыя кіравання») і гісторыкам неабходна звяртацца да першапачатковых матэрыялаў
. Што ж датычыцца перапісаў 1920 і 1923 гг., то пры іх правядзенні не было вызначана дакладнае размежаванне буйной і дробнай прамысловасці; публікацыі дадзеных несупастаўныя, бо перапіс 1923 г. праводзіўся толькі ў гарадах.

Бягучая прамысловая статыстыка ЦСУ ў першай палове 1920-х гг. знаходзілася ў нездавальняючым стане. 3 пачаткам індустрыялізацыі становшіча пачынае мяняцца. Перапісы прамысловасці з 1925 - 1926 гг. былі заменены штогадовымі абследаваннямі фабрык і заводаў (звесткі аб руху сыравіны, зменах у абсталяванні, стане энергетычнай базы і г. д. ). Пры публікацыі статыстычных дадзеных упершыню была ўведзена новая класіфікацыя галіновай структуры прамысловасці. Падзел па вытворчасцях (занадта складаны і заблытаны) быў заменены дзвюма асноўнымі эканамічнымі групамі: вытворчасць сродкаў вытворчасці і вытворчасць сродкаў спажывання. Абследаванні былі праведзены ў 1925/26, 1926/27, 1927/28, 1928/29 гг. (з 1921 па 1930 г. гаспадарчы год не супадаў з каляндарным, бо пачынаўся і заканчваўся 1 кастрычніка). Іх дадзеныя маюць вялікае значэнне ддя вывучэння працэсу індустрыялізацыі. Дарэчы, з 1 кастрычніка 1926 г. былі ўведзены новыя формы гадавых справаздач, якія ў асобных прадпрыемствах да гэтага часу дасягалі 7, 5 тысяч старонак. Былі зроблены першыя спробы машыннай апрацоўкі дакументаў. 3 1927 г. СССР пачаў выпускаць уласныя лічыльныя машыны.

Разам з тым нельга не адзначыць і шэраг недахопаў. Улік зараз ішоў не ў натуральных адзінках, як раней, а па кошту вырабленай прадукцыі. Між іншым аптовыя цэны рэзка ўзрасталі - ішло рэзкае абнаўленне наменклатуры (асартыменту) прадукцыі. 3 1930-х гг. з непаладкамі ў статыстыцы не было каму змагацца. ЦСУ ліквідуецца. Статыстыка прамысловасці пачынае грунтавацца на распрацоўцы гадавых справаздач прадпрыемстваў. Дробная прамысловасць, аднак, працягвала ўлічвацца (што асабліва істотна для БССР) на падставе спецыяльных перапісаў, правядзенне якіх з пачатку 1930-х гг. становіцца рэгулярным. Толькі ў 1964 г. яны былі заменены бягучым улікам і справаздачнасцю. Гэты факт неабходна ўлічваць пры аналізе публікацый статыстычных дадзеных.

Пасля вызвалення Беларусі ад нямецка-фашысцкіх захопнікаў паступова   аднаўляецца   і   дзейнасць 
  статыстычных   органаў. Ва ўмовах дэфіцыту рабочых рук найбольшае значэнне набывае ўлік прафесійна-кваліфікацыйнага складу рабочых прамысловасці (1945, 1947, 1953, 1954 і г. д. )
. Аднак і ў пасляваенны час існавала шмат нявырашаных     праблем. Зборам     статыстычных     звестак     на прадпрыемствах    займаліся    больш    як    20    аддзелаў    і    служб. Адсутнічалі   каардынацыя   іх   дзеянняў   і   падрабязны   эканоміка-статыстычны    аналіз    дадзеных. Пры    вывучэнні    статыстычных матэрыялаў неабходна ўлічваць і асобныя мерапрыемствы савецкага ўрада, рэформы ў прамысловасці і на транспарце. Так, у штогодніках «Народное   хозяйство.. »   з    1965    -    1966    гг. улік   прадукцыі вызначаецца пераважна ў рублях, а не ў фізічных велічынях, і гэтыя паказчыкі на працягу 1970-х гг. па-ранейшаму хутка растуць, што стварае      ілюзію      дабрабыту. Між      іншым      прадпрыемствы выкарыстоўвалі   ўсе   сродкі, каб   павялічыць   цану   вырабленай прадукцыі (абнаўленне асартыменту, выпуск прадукцыі са знакам «Н»  -  «навінка»  і  г. д). У  выніку  пры  перавыкананні  планаў прадпрыемствамі фактычнае спажыванне тавараў насельніцтвам не толькі не ўзрастала, але часам і скарачалася. Акрамя таго, неабходна мець на ўвазе і такую рэч, як двайны ўлік (улік кошту тканіны, а пасля пашытай з яе вопраткі, абнаўлення яе асартыменту і г. д. ).

4. МЕМУАРНАЯ ЛІТАРАТУРА НАВЕЙШАГА ЧАСУ
Агульная характарыстыка. У розных працах крыніцазнаўчага характару можна сустрэць вызначэнне мемуарнай літаратуры як віду гістарычных крыніц выключна асабістага паходжання, Нельга згадзіцца з такім сцвярджэннем цалкам. Мемуары непазбежна з'яўляюцца адлюстраваннем пэўнай эпохі, на іх аказвае безумоўны ўплыў час напісання. Апошнюю акалічнасць даследчык ніколі не павінен пакідаць па-за ўвагай. Крыніцы навейшага (савецкага) часу ярка сведчаць, што на працягу свайго жыцця ў розны час тыя ці іншыя дзеячы па-рознаму ацэньвалі падзеі, асэнсоўвалі мінулае. Таму, нягледзячы на магчымасць розных падыходаў да класіфікацыі мемуарнай літаратуры навейшага часу, вызначым яе падзел па наступных перыядах:

1)1917-1927 гг.;
2) канец 1920-х - 1930-я гг.;
3) перыяд Вялікай Айчыннай вайны (1941 - 1945) і першае пасляваеннае дзесяцігоддзе;
4) другая палова 1950 - сярэдзіна 1980-х гг.;
5) з канца 1980-х гг. па сучасны перыяд.
Разам з тым можна адзначыць шэраг агульных заўваг у дачыненні да вывучэння мемуараў навейшага часу. Відавочна рэзкае скарачэнне колькасці дзённікаў. Няцяжка растлумачыць, чаму такая папулярная раней форма запісу сваіх перажыванняў, пачуццяў, як дзённікі, у рэвалюцыянераў, партыйных і савецкіх работнікаў не выклікала цікавасці. Па-першае, у іх існавала пэўная прадузятасць у адносінах да такой формы (успомнім словы У. Маякоўскага, што «голос единицы тоньше писка»), дададзім да таго цвёрдую перакананасць у тым, што сентыментальнасць не павінна быць уласцівай камуністу. Для творчай жа інтэлігенцыі, якая ўзрасла на глебе «беларусізацыі» да канца 1920-х гг., пісаць дзённікі стала небяспечна. Рэпрэсіі, а пасля вайна прадвызначылі рашэнне многіх аўтараў, што не час зараз пісаць дзённікі.
Многія з дайшоўшых да нас дзённікаў навейшага часу (як сведчыць характар запісаў у іх) вяліся аўтарамі для памяці, для таго, каб не забыць нічога істотнага і пасля на падставе запісаў аднавіць падзеі больш шырока; у іх адсутнічае такая характэрная рыса дзённікавых запісаў, як эмацыянальная насычанасць.

Вывучаючы ўспаміны, трэба разумець, што пісаліся яны часцей зусім у іншых умовах. Неабходна вылучаць два перыяды ў жыцці мемуарыста: 1) да апісаных падзей, уключаючы апошнія; 2) ад часу падзей да часу стварэння ўспамінаў. Значэнне першага перыяду зразумела, значэнне ж другога істотнае таму, што перажытае мемуарыстам пасля апісаных ім падзей часам міжвольна накладвае на трактоўку мінулага асаблівы адбітак. У дачыненні да іх у большай ступені, чым да іншых пісьмовых крыніц, трэба вызначыць пабуджальныя матывы, пэўны «сацыяльны заказ».

Успаміны, напісаныя праз невялікі тэрмін, больш дакладныя. I не толькі таму, што тыя ці іншыя дэталі яшчэ не сцерліся ў памяці мемуарыста. Справа яшчэ і ў тым, што жывыя сведкі гэтых падзей, іх вялікая колькасць прымушае аўтара да самаправеркі, самакантролю. Безумоўна, апошняе не пазбаўляе даследчыка ад неабходнасці супастаўляць звесткі мемуарных са сведчаннямі дакументальных крыніц.

У навейшы час істотна павялічваецца колькасць такіх відаў мемуарных крыніц, як біяграфічныя анкеты, аўтабіяграфіі, стэнаграфічныя запісы ўспамінаў і інш.

Біяграфічныя анкеты (ці анкеты біяграфічнага характару) найчасцей мелі афіцыйнае прызначэнне і змяшчалі пэўныя, рэгламентаваныя звесткі. У савецкі час гэты від дакументаў набыў асаблівае значэнне, паколькі партыйна-дзяржаўны апарат імкнуўся кантраляваць жыццё сваіх грамадзян. Дзесяцігодцзямі спецыяльныя службы распрацоўвалі анкетныя фармуляры, сачылі за дакладнасцю іх інфармацыі. Анкеты абавязкова запаўняліся ў выпадках, звязаных са зменан сацыяльнага становішча чалавека. Рэгламентаванасць зместу біяграфічных анкет прымушае многіх даследчыкаў адносіць іх не да жанру мемуарнай літаратуры, а да матэрыялаў справаводства пэўных устаноў, у выніку дзейнасці якіх яны фарміраваліся.

Аўтабіяграфіі адрозніваюцца ад анкет не толькі тым, што іх змест вызначаецца самім аўтарам, але і большым аб'ёмам. На змест аўтабіяграфіі вялікі ўплыў аказвала іх прызначэнне (уступленне ў камсамол, у партыю, паступленне на працу і г. д. ). У той час як істотная частка іншых відаў мемуарнай літаратуры навейшага часу апублікавана, біяграфічныя анкеты, аўтабіяграфіі, стэнаграфічныя запісы ўспамінаў захоўваюцца ў архівах і яшчэ толькі чакаюць сваіх даследчыкаў.

У дачыненні да першага перыяду (1917 - 1927) можна адзначыць, што ў гэты час пераважаюць мемуары ўдзельнікаў рэвалюцыйнага руху, грамадзянскай вайны. Невялікія па аб'ёму, яны друкаваліся на старонках часопісаў, газет, а таксама асобных зборнікаў, прысвечаных 10-годдзю кастрычніцкіх падзей. Іх асаблівасцю было тое, што цікавай была не столькі асоба аўтара, колькі падзея ці асоба, аб якіх пісаў мемуарыст. Самі аўтары ў найменшай ступені пісалі свае ўспаміны ў адпаведнасці з кан'юнктурнымі меркаваннямі, але іх падбор да публікацыі быў, безумоўна, тэндэнцыйным
.

У гэты ж перыяд з'яўляюцца і асобныя ўспаміны беларускіх нацыянальных дзеячаў. Часам яны былі прысвечаны сумным падзеям у нацыянальным жыцці. Так, у першыя ўгодкі смерці Івана Луцкевіча выйшаў зборнік, прысвечаны яго памяці. Безумоўна, што ў гэтым зборніку былі і спробы асэнсавання пройдзенага беларускім рухам этапу, якому I. Луцкевіч прысвяціў сваё жыццё. Шэраг матэрыялаў тут, безумоўна, далёкі ад біяграфічнага выкладання і, зразумела, усе аўтары прытрымліваюцца вядомага правіла: «аб памершых гавораць або добра, або нічога».

Наступны перыяд (канец 1920-х - 1930-я гг. ) акрэсліваецца і якасцю, і колькасцю мемуарнай літаратуры. Рэпрэсіі вымушалі многіх аўтараў гаварыць меней аб сабе, болей аб падзеях. Да таго ж падштурхоўвала і татальная ідэалагізацыя. Мемуары нівеліруюцца, губляюць сваю індывідуальнасць і адметнасць. Яны не вельмі цікавыя для прачытання, але гэта не змяншае іх каштоўнасці як гістарычнай крыніцы. Асобна трэба сказаць аб мемуарнай літаратуры, што друкуецца на старонках шматлікіх перыядычных выданняў Заходняй Беларусі. У гэты ж час з'яўляецца і шэраг зборнікаў, прысвечаных асэнсаванню таго шляху, які прайшоў беларускі нацыянальны рух
. У сярэдзіне 1930-х гг. спачатку на замежных мовах, а пасля 1937 г. на беларускай мове друкуюцца ўспаміны вядомага тэатральнага дзеяча і драматурга Ф. Аляхновіча «У кшцюрах ГПУ». Гэта першая публікацыя аб сталінскіх рэпрэсіях на Беларусі.

У час нямецка-фашысцкай акупацыі Беларусі аповесць Ф. Аляхновіча друкавалася ў калабарацыйных выданнях. Нешматлікасць мемуарнай літаратуры, перадрукоўка ўжо выдадзеных матэрыялаў характарызуе гэты перыяд. Большасць запісаў вялася выключна для сябе (партызанскія дзённікі і інш. ). Вайна не спрыяла пашырэнню такой з'явы, як мемуарная творчасць. Асобныя творы, што з'яўляліся ў гэты час, хутчэй нагадваюць справаздачы, чым эмацыянальнае ўражанне аб пачутым і перажытым
.

Не адбылося істотных змен у развіцці мемуарнай літаратуры і ў першае пасляваеннае дзесяцігоддзе. У большасці той невялікай колькасці мемуарных твораў, што з'явіліся ў гэты час, пераважала ваенная тэматыка. Першыя партызанскія мемуары ствараліся па падабенству працы П. К. Панамарэнкі. Шэраг мемуарных крыніц, якія ўзніклі ў перыяд вайны і першыя пасляваенныя гады, адклаўся ў архівасховішчах. Да ліку апошніх можна аднесці апытальныя лісты («опросные листы для возвратившихся на Родину из германской неволи»). Гэта унікальная крыніца па пытаннях вывазу беларускага насельніцтва ў Германію і наступнага іх вяртання на Радзіму (анкеты запаўняліся ў 1945 -1946 гт., больш за 8, 5 тыс анкет
).

Пачынаючы з другой паловы 1950-х гг. сітуацыя істотна змяняецца. Ваенная тэматыка захоўвае сваё значэнне, але кола жадаючых выказацца істотна пашыраецца. Велізарная хваля выданняў партызанскай літаратуры асабліва акрэсліваецца па БССР у 1970-я - пачатку 1980-х гг. (па няпоўных дадзеных, за гэты час у рэспубліцы было выдадзена да 300 кніг і зборнікаў успамінаў падпольнага і партызанскага руху). Гэта не толькі ўспаміны кіраўнікоў Беларускага партызанскага руху (П. 3. Калінін), але і мемуары сярэдняга кадравага звяна партызанскага руху - кіраўнікоў партызанскіх брыгад і злучэнняў, дыверсійных груп і г. д.
 Асвятленне падзей істотна залежала ад таго месца ў іерархічнай лесвіцы, якое займаў той ці іншы аўтар падчас вайны. Пры гэтым вышэйшае кіраўніцтва мела магчымасць скарыстаць, акрамя звестак з сваёй памяці, і іншыя крыніцы. Ва ўспамінах жа сярэдняга звяна партызанскіх кіраўнікоў падзеі, што адбываліся працяглы час, перададзены вельмі прыблізна. Асноўная ўвага ў азначаных мемуарных творах прысвечана найперш баявой дзейнасці. За невялікім выключэннем, у іх не апавадаецца аб няўдалых баявых аперацыях і памылках партызанскіх камандзіраў. У адносінах да мірнага насельніцтва пераважна прыводзяцца толькі факты падтрымкі і супрацоўніцтва. Безумоўна, што вывучэнне такіх твораў павінна праводзіцца пры абавязковым супастаўленні іх звестак (у найбольшай ступені гэта датычыцца вынікаў баявых дзеянняў - падрываў рэек, мастоў, знішчэння жывой сілы ворага і г. д. )
.

У азначаны перыяд з'яўляюцца звесткі аб шэрагу падпольных арганізацый, побач з успамінамі партызан усё часцей друкуюцца і мемуарныя творы падпольшчыкаў. Большасць публікацый выйшла да свята 40-годдзя вызвалення Беларусі, у прыватнасці два грунтоўньія зборнікі
.
У 1960 - 1980-я гг. пэўнае асвятленне ў мемуарнай літаратуры атрымліваюць старонкі абарончых баёў на тэрыторыі Беларусі летам 1941 г. і яе вызвалення ў 1943 - 1944 гг. Яны закраналіся ва ўспамінах М. М. Воранава, Г. К. Жукава, I. М. Русіянава і інш.

У 1970-х гг. з'яўляюцца і іншыя накірункі ў мемуарнай літаратуры. Выходзяць у свет успаміны тых, хто не прымаў непасрэднага ўдзелу ў ваенных дзеяннях. Колькасць успамінаў партыйных і савецкіх кіраўнікоў такога кшталту на Беларусі была невялікай, паколькі пры падборы кіруючага складу строга выконвалі «партызанскі» прынцып. У шэрагу такіх мемуарных твораў нельга не адзначыць успаміны беларускага дыпламата К. В. Кісялёва
.
Дарэчы, прыжыццёвае і пасмяротнае выданні (Кузьма Венядзіктавіч памёр 4 мая 1977 г.) істотна адрозніваюцца. Першае больш эмацыянальнае, непасрэднае па сваім змесце, тут шмат гумару (нават анекдоты). У другім - асноўная ўвага канцэнтруецца на «хібах капіталістычнага ладу», станоўчае ва ўбачаным і пачутым за мяжой амаль знікае. К. В. Кісялёў імкнецца быць дакладным у фактах, і ўсё ж многія з яго сведчанняў мэтазгодна (і вельмі карысна) спалучыць з вывучэннем дакументаў знешнепалітычнай дзейнасці БССР
.

У 1970 - 1980-я гг. з'яўляюцца ўспаміны, у якіх адлюстроўваліся мерапрыемствы Савецкай улады ў Заходняй Беларусі, дзейнасць Кампартыі Заходняй Беларусі
. Пры гэтым асобныя з аўтараў (як і многія савецкія кіраўнікі) выкарыстоўваюць розныя архіўныя дакументы, друк, перапіску і г. д. У выніку такія мемуарныя творы набываюць рысы навуковых даследчыцкіх прац
.

Характэрнай рысай мемуарнай літаратуры перыяду другой паловы 1950 - сярэдзіны 1980-х гг. з'яўляецца выхад у свет зборнікаў успамінаў, прысвечаных пэўным асобам, вядомым дзеячам падпольнага і партызанскага руху, а таксама выдатным беларускім пісьменнікам і паэтам
.

Успаміны саміх дзеячаў культуры ў гэты час з'яўляюцца ў розных формах - ад невялікіх нарысаў (накшталт «3 жыццяпісу» У. Караткевіча) да грунтоўных выданняў у некалькіх кнігах (для прыкладу, мемуары 3. I. Азгура «То, что помнится... »). Успаміны П. В. Мядзёлкі (Сцежкамі жыцця. Мн., 1974) апавядаюць пра асобныя малавядомыя старонкі разгортвання нацыянальнага руху. Вывучаючы іх, можна заўважыць і прысутнасць пэўнай унутранай цэнзуры («внутреннего городового» паводле вобразнага вызначэння М. Е. Салтыкова-Шчадрына), і цэнзуры рэдактарскай, дзяржаўнай. 3 часу пераезду ў БССР у 1925 г. звесткі Паўліны Вінцэнтаўны становяцца занадта лаканічнымі, знікае эмацыянальнасць, вобразнасць («са старонак мемуараў знікае жыццё»).

Безумоўна, больш цікавыя звесткі былі ў тых успамінах, якія пісаліся без аглядкі на цэнзуру. Але асобныя з іх (як рукапіс Ларысы Геніюш) не маглі быць апублікаваны. Іншыя ж публікаваліся толькі за мяжой.

Дарэчы, перыяд другой паловы 1950 - сярэдзіны 1980-х гг. сапраўды характарызуецца пашырэннем выданняў мемуарнай літаратуры дзеячаў беларускай эміграцыі. Я. Калубовіч, В. Рагуля, Я. Малецкі і многія іншыя імкнуліся асэнсаваць пройдзены нацыянальным рухам шлях, зрабіць пэўныя высновы і для сябе, і для нашчадкаў. Падабенства лёсу гэтых аўтараў прадвызначыла ў многім падабенства і накіраванасць іх твораў. I ўсё ж кожны з іх мае і сваё гучанне, і свой асобны змест.

Так, В. Рагуля
 (былы беларускі пасол і сенатар польскага сейма у 1920 - 1930-х гг. ), акрамя сваёй біяграфіі, канцэнтруе ўвагу чытача на падзеях у польскім парламенце міжваеннага часу. Ён дэтальна аналізуе тэхнічны бок (падрыхтоўка, фінансаванне выбарчай кампаніі), прыводзіць цікавыя характарыстыкі беларускіх паслоў, аналізуе працу ў сойме і сенаце і інш.

У той жа час ва ўспамінах Я, Малецкагапераважаюць звесткі аб падзеях з часу ўз'яднання Беларусі (1939 г. ). Зразумела, што аўтар акрэслівае адносіны насельніцтва да Савецкай улады і асабліва дэтальна аналізуе дзейнасць бальшавікоў у Вільні, акрэслівае масавыя дэпартацыі. Апісанне Я. Малецкім падзей часоў Вялікай Айчыннай вайны цікавае тым, што аўтар належаў да сярэдняга звяна калабарацыйнага руху і таму мог больш рэальна ацэньваць вынікі дзейнасці яго кіраўніцтва. У азначаным творы прыводзяцца цікавыя характарыстыкі Ф. Акінчыца, Р. Астроўскага, I. Ермачэнкі. Безумоўна, што партызаны для яго -«бандыты», салдаты Чырвоыай Арміі - «азіяцкага паходжання».
Увогуле нельга лічыць, што творы дзеячаў беларускай эміграцыі, пазбаўленыя цэнзуры, больш дакладна характарызуюць рэчаіснасць. Гэта толькі «праўда з аднаго боку», азначаныя аўтары жылі стэрэатыпамі свайго часу, настроямі таго асяродку беларускай эміграцыі, які характарызаваўся асаблівай псіхалогіяй і своеасаблівымі адносінамі да Савецкай улады.

Урэшце, апошні перыяд (як ужо адзначалася вышэй) яшчэ толькі акрэсліўся ў мемуарнай літаратуры. Галоўная яго рыса - публікацыя тых твораў, якія, безумоўна, не маглі быць надрукаваны раней. Сапраўднай падзеяй стала выданне рукапісу Л. Геніюш, пгго з лёгкай рукі М. Чарняўскага атрымаў назву «Споведзь». Сапраўды, Л. Геніюш можна назваць сумленнем нашай эпохі, сумленнем беларускай эміграцыі. Адданая справе, патрабавальная да сябе і да іншых, часам даволі рэзкая ў ацэнках, яна проста не магла жыць інакш. Л. Геніюш - таксама дзеяч беларускай эміграцыі, але паколькі яе ўспаміны пісаліся ў савецкіх умовах, то гэта адасабляе іх ад выдадзеных за мяжой. Аднак напісаны мемуары без аглядкі на цэнзара, следчага або стукача, гэта сапраўды споведзь - перад Богам, сучаснікамі, нашчадкамі. Ведаючы жыццё Л. Геніюш, можна дараваць ей залішнюю падазронасць, якая знайшла адбітак і ў яе творы.

Сапрауды, на мяжы паміж жыццём і смерцю многія пераасэнсоўваюць мінулае, імкнуцца больш шчыра выказацца аб набалелым. Таму можна зразумець з'яўленне чарговых успамінаў П. Панамарэнкі (Нёман. 1992. № 3 - 4), А. Карпюка (Там жа, «Прощание с иллюзиями»).

Вельмі цікавыя ўспаміны аб дзейнасці беларускіх нацыянальных арганізацый у першыя пасляваенныя гады. У гэтым напрамку асаблівае значэнне мае выданне зборніка «Гарт. 3 успамінаў пра Саюз Беларускіх Патрыётаў» (Глыбокае, Паставы. 1945 - 1947)
.

Публікацыі ўспамінаў, безумоўна, павінны быць прадоўжаны. I не толькі аб дзейнасці нацыянальных груп. Неабходна адлюстраваць рэальнае жыццё тых пакаленняў, якія адчулі, што такое калектывізацыя і раскулачванне, якія аднаўлялі разбуранае вайной жыццё не толькі кіраўнікоў, але і тых простых людзей, што самі пісаць успаміны не будуць ніколі.. Памяць чалавека - крыніца мемуараў - памірае з яго носьбітам. I гэта накладвае вялікую адказнасць перад сучаснымі пакаленнямі не толькі гісторыкаў, архівістаў і музеязнаўцаў, але і ўсей інтэлігенцыі.

5. ЭПІСТАЛЯРНЫЯ КРЫНІЦЫ

У Савецкім Саюзе мала хто мог спадзявацца на захаванне тайны перапіскі. Таму вывучэнне эпісталярных комплексаў павінна ажыццяўляцца ў спалучэнні з іншымі крыніцамі, пры ўважлівым аналізе псіхалагічных характарыстык аўтара, асаблівасцей яго дзейнасці і паводзін.

Пісьмы дрэнна захоўваюцца. I хоць па XX ст. існуе велізарная колькасць матэрыялаў эпісталярнага характару, але ў большай ступені яны раскіданы па розных архівах, фондах, калекцыях. У савецкі час істотнае распаўсюджванне атрымаў такі эпісталярны жанр, як пісьмы ў савецкія ўстановы і газеты
. Паколькі амаль усе выданні з'яўляліся «органамі» пэўных устаноў, то апошнія былі абавязаны рэагаваць на «сігналы». Гэта часам садзейнічала паступоваму пераўтварэнню такіх пісьмаў у пэўны від даносаў (тым больш, што публікаваліся яны пад пэўнымі псеўданімамі). Так, напрыклад, пачыналася кампанія абвінавачванняў супраць членаў урада БССР I. Лабаноўскага і 3. Прышчэпава. Матэрыял, які быў надрукаваны 28 мая 1928 г. у газеце «Заря Запада», сведчыў аб тым, што ў Лёзненскім раёне існуе «ілжэкамуна, арганізаваная былым памешчыкам Аляксандрам Каньковым». Артыкул меў цікавую назву: «Помещики приспосабливаются. Надо обрезать им коготки» - і падпісаны: «Батрак».
Пераважная колькасць пісьмаў у дзяржаўныя ўстановы, газеты з 1920-х гг. не захавалася. Разам з тым вельмі цікавымі з'яўляюцца пісьмы кіраўнікам Савецкага ўрада 1918 -1920 гг. Менавіта ў звароце да традыцыі шукалі праўды. Так, адзін аграном з Барысаўскага павета пісаў кіраўніку Савецкай дзяржавы, што мае вялікі вопыт і сілы для вядзення аднаасобнай гаспадаркі, што зможа даць больш прадукцыі, чым калектыў. Аднак пісьмо вярнулася з рэзалюцыяй: «вырашаць на месцы» (на календары быў сакавік 1920 г. ). I на месцы, адзначыўшы вялікую працаздольнасць і эгаістычныя схільнасці «прасіцеля», вырашылі арганізаваць арцель.

Калі разглядаць матэрыялы прыватнай перапіскі, то на працягу XX ст. значэнне гэтага жанру паступова змяншаецца. У параўнанні з XIX ст. пісьмы становяцца не толькі лаканічнымі, але і менш эмацыянальна насычанымі. Безумоўна, на гэта наклалі адбітак войны і рэпрэсіі. У пасляваенны перыяд паўплывала і развіццё сродкаў сувязі, найперш тэлефанізацыя гарадоў і вёсак Беларусі. 3 1980-х гг. адчуваецца паступовае ўздзеянне распаўсюджвання лакальнай камп'ютэрнай сеткі Інтэрнет і электроннай пошты, што істотна відазмяніла характар і формы эпісталярнага жанру.

У матэрыялах перапіскі вельмі шмат агульнага з дзённікамі. Пісьмы пераважна складаюцца ў ходзе саміх падзей. Яны таксама заснаваны на памяці і пішуцца найчасцей у ходзе саміх падзей. Разам з тым матэрыялы перапіскі - па сваіх разнавіднасцях, жанрах - крыніцы больш складаныя і разнастайныя, чым дзённікі. Эпісталярная літаратура мяжуе і з многімі іншымі відамі крыніц.

6. ПЕРЫЯДЫЧНЫ ДРУК ЯК СПЕЦЫФІЧНАЯ СІСТЭМА ГІСТАРЫЧНЫХ КРЫНІЦ

Чацвёрты перыяд развіцця перыядычнага друку характарызаваўся партыйнай манаполіяй. Яго можна падзяліць на 2 этапы:

1) 1917 (1918) - першая палова 1950-х гг. Гэта этап усталявання і ўмацавання бальшавіцкай манаполіі на друк. Працэс манапалізацыі друку адбываўся на Беларусі паступова. Па-першае, у 1920-я гг. новая эканамічная палітыка садзейнічала пэўнай лібералізацыі і ў галіне друку. Па-другое, заходняя частка Беларусі да 1939 г. амаль не зведала, што сабой уяўляе Савецкая ўлада. У Заходняй Беларусі ў 1921 - 1939 гг. выдаваліся газеты і часопісы розных партый і рухаў («Беларускія ведамасці», «Беларуская справа» і інш. ). У перыяд Вялікай Айчыннай вайны з'явіліся калабарацыйныя выданні (у тым ліку пад назвамі, шго выходзілі раней у Заходняй Беларусі - «Беларускі каляндар» і інш. ). Таму можна лічыць, што працэс усталявання бальшавіцкага катролю над прэсай завяршыўся ў першыя пасляваенныя гады, калі была пабудавана дакладная піраміда перыядычнага друку (раённыя выданні, абласныя, рэспубліканскія, саюзныя), поўнасцю адпаведная структуры партыйна-савецкіх органаў і поўнасцю падкантрольная ім. I гэта яскрава засведчылі партыйныя пастановы аб друку 1946 -1947 гт. (аб часопісах «Звезда», «Ленинград», «Беларусь» і інш. ). Без вывучэння азначаных пастаноў, шэрагу іншых рашэнняў не толькі цэнтральных, але і мясцовых улад нельга аналізаваць матэрыялы друку гэтага часу. На жаль, значная частка рашэнняў (па прыкладу, пададзенаму Сталіным) прымалася без абмеркавання і дакументальнага афармлення - па так званым тэлефонным праве. Менавіта таму з перыёдыкі зніклі цэлыя праблемы: міжнацыянальныя, рэлігійнае жыццё, негатыўныя падзеі ў сілавых структурах, а таксама астралогія, магія, аварыі і г. д. Разам з тым забаранялася друкаваць матэрыялы без папярэдняй праверкі, адсутнічала пагоня за сенсацыйнасцю. Перакананне партыйных кіраўнікоў у тым, што іх рашэнні настолькі правільныя, што няма патрэбы нават даказваць гэта, часам робіць вельмі шчырымі матэрыялы для сучаснага чытача і, безумоўна, для даследчыка.

2) Другая палова 1950-х - 1980-я гг. характарызуецца не толькі паступовым пацяпленнем грамадскага клімату. У дачыненні да прэсы ніякіх паслабленняў не адбылося. Па-ранейшаму газеты імкнуліся паказаць жыццё не такім, якое яно ёсць, а такім, якім яно павінна быць, - адпаведна афіцыйна прынятай схеме развіцця грамадства. Гэта абумоўлшала аднастайнасць зместу перыёдыкі. Даследчыку няма патрэбы аналізаваць вялікую колькасць выданняў: усе яны пісалі аб дазволеным толькі на падставе дазволенага. Папулярнасць выданняў абумоўлівалася часам наяўнасцю красвордаў і паведамленняў аб спорце (і не толькі «Советский спорт» з цікавымі рэпартажамі, але і «Физкультурник Белоруссии» становяцца самымі чытальнымі).

Асаблівасць гэтага перыяду не ў меншай, а ў большай ступені вызначае з'яўленне канкурэнта прэсы - тэлебачання. Ужо ў сярэдзіне 1950 - пачатку 1960-х гг. радыёфікацыя кватэр гарадоў і нават глухіх вёсак (разгоргваецца меліярацыя на Беларусі) прывяла да таго, што значная частка насельніцтва газет не чытала, а абмяжоўвалася праслухоўваннем радыё. Распаўсюджанне тэлебачання ў 1970 - пачатку 1980-х гг. нанесла канчатковы ўдар па тых выданнях, якія асноўнай мэтай мелі інфармаванне насельніцтва. У выніку павялічылася колькасць аналітычных матэрыялаў, пачаў расці і аб'ём выданняў. Павялічваецца ўдзельная вага часопісаў.

Трэці этап акрэсліваўся ўжо ў канцы 1980 - пачатку 1990-х гг. Яго характэрнай рысай стала з'яўлеяне не толькі неафіцыйных, але і апазіцыйных  выданняў, што друкаваліся напачатку па-за межамі БССР. Колькасць выданняў рэзка ўзрастае. Тэма эканомікі паступова саступае месца матэрыялам аб палітычным жыцці Урэшце, з абвяшчэннем Рэспублікі Беларусь (1991) і адменай манаполіі КПБ на друкаванае слова пачалася перабудова сеткі перыядычных выданняў, узніклі выданні самай рознай тэматыкі, што адлюстроўвала з'яўленне новых грамадскіх арганізацый, партый і рухаў. Адной з важнейшых праблем з'явілася абмеркаванне пытанняў нацыянальнага адраджэння. Павялічылася колькасць інфармацыйных выданняў. Разам з тым многія калектывы, стаўшы ўласнікамі сваіх выданняў, з-за спецыфікі свайго становішча і недастатковай магэрыяльнай базы часам карысталіся чуткамі, звесткамі з друтіх рук, радыястанцый. Пагоня за колькасцю чытачоў вьпслікала цэлы бум сенсацыйных паведамленняў. I гэта, разам з колькасцю перыядычных выданняў, істотна ўскладняе вывучэнне матэрыялаў перыёдыкі гэтага часу.

